
კონსოლიდირებული ვერსია   27.12.2018 წელი

საქართველოს კანონი 

საქართველოს საგადასახადო კოდექსი 

თავი XIII 

მოგების გადასახადი 

საქართველოს 2016 წლის 13 მაისის კანონი №5092 - ვებგვერდი, 01.06.2016წ. 

მუხლი 96. გადასახადის გადამხდელი 

მოგების გადასახადის გადამხდელია: 

ა) რეზიდენტი საწარმო; 

ბ) არარეზიდენტი საწარმო, რომელიც საქართველოში საქმიანობას მუდმივი
დაწესებულების მეშვეობით ახორციელებს ან/და შემოსავალს იღებს საქართველოში
არსებული წყაროდან. 

საქართველოს 2016 წლის 13 მაისის კანონი №5092 - ვებგვერდი, 01.06.2016წ. 

მუხლი 97. დაბეგვრის ობიექტი 

1. რეზიდენტი საწარმოს (გარდა ამ მუხლის მე-2, მე-8 და მე-9 ნაწილებით
გათვალისწინებული შემთხვევებისა) მოგების გადასახადით დაბეგვრის ობიექტია: 

ა) განაწილებული მოგება; 

ბ) გაწეული ხარჯი ან სხვა გადახდა, რომელიც ეკონომიკურ საქმიანობასთან
დაკავშირებული არ არის; 

გ) უსასყიდლოდ საქონლის მიწოდება/მომსახურების გაწევა ან/და ფულადი სახსრების
გადაცემა; 

დ) ამ კოდექსით დადგენილ ზღვრულ ოდენობაზე მეტი ოდენობით გაწეული
წარმომადგენლობითი ხარჯი. 

2. ორგანიზაციის, რომელიც ახორციელებს ეკონომიკურ საქმიანობას, მოგების
გადასახადით დაბეგვრის ობიექტია: 

ა) გაწეული ხარჯი ან სხვა გადახდა, რომელიც არ არის დაკავშირებული ეკონომიკურ
საქმიანობასთან ან/და არ გამომდინარეობს ამ ორგანიზაციის საქმიანობის მიზნიდან (მათ
შორის, არ არის დაკავშირებული საქველმოქმედო საქმიანობასთან ან არ გამომდინარეობს
გრანტის ხელშეკრულების მიზნიდან); 

ბ) უსასყიდლოდ საქონლის მიწოდება/მომსახურების გაწევა ან/და ფულადი სახსრების
გადაცემა, თუ ეს არ გამომდინარეობს ამ ორგანიზაციის საქმიანობის მიზნიდან; 

გ) ამ კოდექსით დადგენილ ზღვრულ ოდენობაზე მეტი ოდენობით გაწეული
წარმომადგენლობითი ხარჯი. 

3. არარეზიდენტი საწარმოს, რომელიც საქართველოში საქმიანობას მუდმივი
დაწესებულების მეშვეობით ახორციელებს, მოგების გადასახადით დაბეგვრის ობიექტია მისი
მუდმივი დაწესებულების საქმიანობიდან გამომდინარე, ამ არარეზიდენტი საწარმოს ან
მუდმივი დაწესებულების მიერ განხორციელებული განაცემი/გაწეული ხარჯი, რომელიც
გათვალისწინებულია ამ მუხლის პირველი ნაწილით. 

4. არარეზიდენტი საწარმოს მიერ საქართველოში არსებული წყაროდან მიღებული
შემოსავალი, რომელიც საქართველოში მის მუდმივ დაწესებულებას არ მიეკუთვნება, 

იბეგრება გადახდის წყაროსთან გამოქვითვების გარეშე, ამ კოდექსის 134-ე მუხლის
შესაბამისად, გარდა ამ მუხლის მე-5 და მე-6 ნაწილებით გათვალისწინებული შემთხვევებისა. 

5. არარეზიდენტი საწარმოს, რომელიც ამ მუხლის მე-6 ნაწილით გათვალისწინებული
ქონების რეალიზაციით იღებს ისეთ შემოსავალს, რომელიც დაკავშირებული არ არის
საქართველოში მისი მუდმივი დაწესებულების საქმიანობასთან, მოგების გადასახადით
დაბეგვრის ობიექტია სხვაობა კალენდარული წლის განმავლობაში საქართველოში
არსებული წყაროდან მიღებულ ერთობლივ შემოსავალსა და ამ შემოსავლის მიღებასთან
დაკავშირებული გამოქვითვების თანხებს შორის. 

6. ამ მუხლის მე-5 ნაწილით გათვალისწინებული ქონების რეალიზაციით მიღებულ
შემოსავალს განეკუთვნება: 

ა) რეზიდენტი იურიდიული პირის ჩვეულებრივი აქციების ან პარტნიორის წილის
რეალიზაციით მიღებული შემოსავალი; 

ბ) ამ კოდექსის მე-8 მუხლის 21-ე ნაწილით გათვალისწინებული აქტივების რეალიზაციით
მიღებული შემოსავალი; 

გ) ამ კოდექსის 104-ე მუხლის პირველი ნაწილის „ლ“ ან „მ“ ქვეპუნქტით
გათვალისწინებული ქონების რეალიზაციით მიღებული შემოსავალი; 

დ) სხვა ქონების რეალიზაციით მიღებული შემოსავალი. 

7. ამ კოდექსის 981−984 მუხლებით გათვალისწინებული გადახდების/განაცემების
არაფულადი ფორმით განხორციელების შემთხვევაში მოგების გადასახადით დაბეგვრის
ობიექტი განისაზღვრება მიწოდებული საქონლის/გაწეული მომსახურების საბაზრო ფასით. 

8. კალენდარული წლის განმავლობაში მიღებულ ერთობლივ შემოსავალსა და ამ
კოდექსით გათვალისწინებული გამოქვითვების თანხებს შორის სხვაობა მოგების
გადასახადით დაბეგვრის ობიექტია: 

ა) პირისათვის, რომელიც მოგებას იღებს „ნავთობისა და გაზის შესახებ“ საქართველოს
კანონით განსაზღვრული „არსებული ხელშეკრულებებიდან“ გამომდინარე, ნავთობისა და
გაზის ოპერაციების შედეგად, ამ მოგების ნაწილში; 

ბ) „საქართველოს, აზერბაიჯანის რესპუბლიკასა და თურქეთის რესპუბლიკას შორის
აზერბაიჯანის რესპუბლიკის, საქართველოსა და თურქეთის რესპუბლიკის ტერიტორიების
გავლით ბაქო-თბილისი-ჯეიჰანის ძირითადი საექსპორტო მილსადენით ნავთობის
ტრანსპორტირების შესახებ“ ხელშეკრულებით განსაზღვრული ძირითადი საექსპორტო
მილსადენის პროექტის მონაწილისათვის, ამ პროექტის ფარგლებში მიღებული მოგების
ნაწილში; 

გ) „საქართველოსა და აზერბაიჯანის რესპუბლიკას შორის სამხრეთკავკასიური
მილსადენის სისტემის საშუალებით საქართველოსა და აზერბაიჯანის რესპუბლიკის
ტერიტორიებზე და ამ ტერიტორიის ფარგლებს გარეთ ბუნებრივი გაზის ტრანზიტის, 

ტრანსპორტირებისა და რეალიზაციის შესახებ“ ხელშეკრულებით განსაზღვრული
სამხრეთკავკასიური მილსადენის პროექტის მონაწილისათვის, ამ პროექტის ფარგლებში
მიღებული მოგების ნაწილში. 

9. პირის მოგების გადასახადით დაბეგვრის ობიექტი ტოტალიზატორის სისტემურ-

ელექტრონული ფორმით მოწყობის შემთხვევაში ამ საქმიანობის ნაწილში, განისაზღვრება ამ
კოდექსის 309-ე მუხლის მე-16 ნაწილის შესაბამისად. 

10. ამ მუხლის პირველი−მე-3 ნაწილების მიზნებისათვის მოგების გადასახადით
დასაბეგრი თანხა მიიღება იმავე ნაწილების შესაბამისად განსაზღვრული დაბეგვრის
ობიექტის მიხედვით განხორციელებული განაცემის/გაწეული ხარჯის ოდენობის 0.85-ზე
გაყოფის შედეგად.  

საქართველოს 2016 წლის 13 მაისის კანონი №5092 - ვებგვერდი, 01.06.2016წ. 

საქართველოს 2017 წლის 23 დეკემბრის  კანონი №1935  –ვებგვერდი, 29.12.2017წ. 

საქართველოს 2018 წლის 30 მაისის კანონი №2391 – ვებგვერდი, 12.06.2018წ. 

მუხლი 98. გადასახადის განაკვეთი 

1. მოგების გადასახადის განაკვეთია 15 პროცენტი, გარდა ამ მუხლის მე-2 ნაწილით
გათვალისწინებული შემთხვევისა. 

2. „ნავთობისა და გაზის შესახებ“ საქართველოს კანონით განსაზღვრული „არსებული
ხელშეკრულებების“ განხორციელების შედეგად ნავთობისა და გაზის ოპერაციებით
მიღებული მოგება იბეგრება 10 პროცენტით, თუ ეს ხელშეკრულებები დადებულია 1998 

წლის 1 იანვრამდე. 

საქართველოს 2016 წლის 13 მაისის კანონი №5092 - ვებგვერდი, 01.06.2016წ. 

მუხლი 981.განაწილებული მოგება 

1. განაწილებული მოგება არის მოგება, რომელიც საწარმოს მიერ მის პარტნიორზე
დივიდენდის სახით, ფულადი ან არაფულადი ფორმით ნაწილდება. 

2. განაწილებულ მოგებად არ ითვლება: 

ა) საწარმოს ლიკვიდაციისას ან აქციის/წილის გამოსყიდვისას ფულადი ან ნატურალური
ფორმით განხორციელებული გადახდა/განაცემი, რომელიც კაპიტალში (საწესდებოსა და
საემისიოში) პარტნიორის მიერ განხორციელებული შენატანის ოდენობას არ აღემატება. ამ
ქვეპუნქტის მიზნისათვის ამ ნაწილის „ბ“ ქვეპუნქტის შესაბამისად ოპერაციის
განხორციელების შემდეგ საწარმოს კაპიტალის გაზრდა არ მიიჩნევა პარტნიორის მიერ
კაპიტალში (საწესდებოსა და საემისიოში) განხორციელებულ შენატანად; 

ბ) საწარმოს პარტნიორზე განხორციელებული გადახდა ამავე საწარმოს აქციის/წილის
საკუთრებაში გადაცემით, გარდა რეზიდენტი იურიდიული პირის მიერ საქართველოში
საჯარო შეთავაზების გზით გამოშვებული და საქართველოს ეროვნული ბანკის მიერ
აღიარებულ ორგანიზებულ ბაზარზე სავაჭროდ დაშვებული წილობრივი ფასიანი ქაღალდის
გადაცემისა; 

გ) „მეწარმეთა შესახებ“ საქართველოს კანონის მე-2 მუხლის პირველი პუნქტით
განსაზღვრულ პირზე (გარდა ინდივიდუალური საწარმოსი და ამ კოდექსის შესაბამისად
მოგების გადასახადისაგან გათავისუფლებული პირისა) დივიდენდის განაწილება; 

დ) საწარმოს მიერ კაპიტალის შემცირებით სახელმწიფოსათვის ან/და
მუნიციპალიტეტისათვის აქტივების გადაცემა, თუ ამ საწარმოს აქციების/წილის 50 

პროცენტზე მეტი სახელმწიფოს ან/და მუნიციპალიტეტის საკუთრებაშია; 

ე) საწარმოს მიერ უცხოური საწარმოსგან (გარდა შეღავათიანი დაბეგვრის მქონე ქვეყანაში
რეგისტრირებული პირისა) მიღებული დივიდენდის განაწილება. 

3. ამ მუხლის მიზნებისათვის არარეზიდენტი საწარმოს მუდმივი დაწესებულებისათვის
განაწილებულ მოგებად ითვლება ამ მუდმივი დაწესებულების საქმიანობის შედეგად
მიღებული მოგებიდან არარეზიდენტი საწარმოსათვის ფულადი ან არაფულადი ფორმით
განხორციელებული განაცემი (არარეზიდენტი საწარმოს მიერ მისი მუდმივი
დაწესებულებისთვის მიკუთვნებული მოგების გატანა). მუდმივ დაწესებულებას
მიეკუთვნება მოგება, რომელიც მას შეიძლებოდა მიეღო, როგორც იმავე ან ანალოგიური
საქმიანობით დაკავებულ, იმავე ან ანალოგიურ პირობებში მყოფ დამოუკიდებელ საწარმოს. 

4. მოგების განაწილებად ითვლება: 

ა) საწარმოს მიერ ურთიერთდამოკიდებულ პირთან (რომელიც მოგების გადასახადით არ
იბეგრება ამ კოდექსის 97-ე მუხლის პირველი და მე-3 ნაწილებით გათვალისწინებული
დაბეგვრის ობიექტების მიხედვით) განხორციელებული ოპერაცია, თუ მათ შორის
დადებული გარიგების ფასი განსხვავდება მისი საბაზრო ფასისაგან და მათი
ურთიერთდამოკიდებულება გავლენას ახდენს გარიგების შედეგზე. ასეთ შემთხვევაში
განაწილებული მოგების ოდენობა შეადგენს: 

ა.ა) გარიგების საბაზრო ფასსა და მიღებულ/მისაღებ შემოსავალს შორის სხვაობას, თუ
გარიგების საბაზრო ფასი აღემატება მიღებულ/მისაღებ შემოსავალს; 

ა.ბ) გარიგების შედეგად გაწეულ ხარჯსა და გარიგების საბაზრო ფასს შორის სხვაობას, თუ
გარიგების შედეგად გაწეული ხარჯი აღემატება გარიგების საბაზრო ფასს; 

ბ) კონტროლირებული ოპერაციის განხორციელება, თუ ამ ოპერაციის დადგენილი
პირობები არ შეესაბამება საბაზრო პრინციპს. ასეთ შემთხვევაში განაწილებული მოგების
ოდენობა განისაზღვრება ამ კოდექსის XVII თავით დადგენილი წესით გამოანგარიშებული
კორექტირების თანხით; 

გ) საწარმოს მიერ საშემოსავლო გადასახადისაგან/მოგების გადასახადისაგან
გათავისუფლებულ პირთან (გარდა საბიუჯეტო ორგანიზაციისა, საჯარო სამართლის
იურიდიული პირისა – დეპოზიტების დაზღვევის სააგენტოსი და საქართველოს ეროვნული
ბანკისა) განხორციელებული ოპერაცია, თუ მათ შორის დადებული გარიგების ფასი
განსხვავდება მისი საბაზრო ფასისაგან. ასეთ შემთხვევაში განაწილებული მოგების ოდენობა
შეადგენს: 

გ.ა) გარიგების საბაზრო ფასსა და მიღებულ/მისაღებ შემოსავალს შორის სხვაობას, თუ
გარიგების საბაზრო ფასი აღემატება მიღებულ/მისაღებ შემოსავალს; 

გ.ბ) გარიგების შედეგად გაწეულ ხარჯსა და გარიგების საბაზრო ფასს შორის სხვაობას, თუ
გარიგების შედეგად გაწეული ხარჯი აღემატება გარიგების საბაზრო ფასს. 

5. ამ მუხლის მე-2 ნაწილის „ე“ ქვეპუნქტით გათვალისწინებული თანხის
იდენტიფიცირებისათვის ითვლება, რომ საწარმოს მიერ დივიდენდის განაწილებისას
პირველ რიგში ეს თანხა გაიცემა. 

საქართველოს 2016 წლის 13 მაისის კანონი №5092 - ვებგვერდი, 01.06.2016წ. 

საქართველოს 2017 წლის 17 მაისის კანონი №854 - ვებგვერდი, 02.06.2017წ. 

საქართველოს 2017 წლის 30 ივნისის  კანონი №1182 - ვებგვერდი, 13.07.2017წ. 

საქართველოს 2017 წლის 23 დეკემბრის  კანონი №1935  –ვებგვერდი, 29.12.2017წ. 

მუხლი 982. გაწეული ხარჯი ან სხვა გადახდა, რომელიც ეკონომიკურ საქმიანობასთან
დაკავშირებული არ არის 

1. ამ მუხლის მიზნებისათვის ხარჯს, რომელიც ეკონომიკურ საქმიანობასთან
დაკავშირებული არ არის, მიეკუთვნება: 

ა) ხარჯი, რომელიც დოკუმენტურად დადასტურებული არ არის, თუ ეს ვალდებულება
დადგენილია ამ კოდექსის შესაბამისად; 

ბ) ხარჯი, რომლის გაწევის მიზანი არ არის მოგების, შემოსავლის ან კომპენსაციის მიღება; 

გ) მიკრო ბიზნესის სტატუსის მქონე ფიზიკური პირისაგან შეძენილ
საქონელზე/მომსახურებაზე გაწეული ხარჯი, გარდა იმ შემთხვევისა, როდესაც ამ სტატუსის
მქონე პირის მიერ საქონლის მიწოდებით/მომსახურების გაწევით მიღებული შემოსავალი
საერთო წესით იბეგრება ან საქონლის მიწოდებისას/შეძენისას გამოწერილია სასაქონლო
ზედნადები/საქართველოს ფინანსთა მინისტრის მიერ დადგენილი ფორმის დოკუმენტი; 

დ) ფიქსირებული გადასახადის გადამხდელის სტატუსის მქონე პირისაგან ფიქსირებული
გადასახადით დასაბეგრი საქმიანობის (გარდა ამ კოდექსის 953 მუხლის პირველი ნაწილის
„ბ“ ქვეპუნქტით განსაზღვრული ფიქსირებული გადასახადის განაკვეთით დასაბეგრი
საქმიანობისა) ფარგლებში შეძენილ საქონელზე/მომსახურებაზე გაწეული ხარჯი; 

ე) საქართველოს ფინანსთა მინისტრის მიერ დადგენილი წლიური პროცენტის ფარგლების
ზემოთ კრედიტისათვის (სესხისათვის) გადახდილი პროცენტი; 

ვ) პირის (გარდა სპეციალური სავაჭრო კომპანიისა) მიერ სპეციალური სავაჭრო
კომპანიისაგან უცხოური საქონლის შესაძენად ამ საქონლის საბაჟო ღირებულებაზე მეტი
ოდენობით გაწეული ხარჯი, გარდა იმ ხარჯისა, რომელიც აღნიშნული სპეციალური სავაჭრო
კომპანიისათვის გადახდებს არ უკავშირდება. 

2. ამ მუხლის პირველი ნაწილით განსაზღვრულ ხარჯებში არ შეიტანება ამ კოდექსის 981

და 983 მუხლებით გათვალისწინებული განაცემების (მათ შორის, განაცემისა, რომელიც
მოგების გადასახადით არ იბეგრება),აგრეთვე გადახდის წყაროსთან დაბეგრილი განაცემის
განსახორციელებლად გაწეული ხარჯი. 

3. მოგების გადასახადით იბეგრება: 

ა) შეღავათიანი დაბეგვრის მქონე ქვეყანაში რეგისტრირებული პირის, აგრეთვე ამ
კოდექსის შესაბამისად მოგების გადასახადისაგან გათავისუფლებული პირის (გარდა
საბიუჯეტო ორგანიზაციისა, საჯარო სამართლის იურიდიული პირისა – დეპოზიტების
დაზღვევის სააგენტოსი და საქართველოს ეროვნული ბანკისა) მიერ გამოშვებული სასესხო
ფასიანი ქაღალდის შესაძენად განხორციელებული გადახდა; 

ბ) შეღავათიანი დაბეგვრის მქონე ქვეყანაში რეგისტრირებული პირისათვის, აგრეთვე ამ
კოდექსის შესაბამისად მოგების გადასახადისაგან გათავისუფლებული პირისათვის (გარდა
საბიუჯეტო ორგანიზაციისა, საჯარო სამართლის იურიდიული პირისა – დეპოზიტების
დაზღვევის სააგენტოსი და საქართველოს ეროვნული ბანკისა) გადახდილი, 
სახელშეკრულებო ურთიერთობიდან წარმოშობილი პირგასამტეხლო ან/და სხვა ჯარიმა; 

გ) შეღავათიანი დაბეგვრის მქონე ქვეყანაში რეგისტრირებული პირისათვის, აგრეთვე ამ
კოდექსის შესაბამისად მოგების გადასახადისაგან გათავისუფლებული პირისათვის (გარდა
საბიუჯეტო ორგანიზაციისა, საჯარო სამართლის იურიდიული პირისა – დეპოზიტების
დაზღვევის სააგენტოსი და საქართველოს ეროვნული ბანკისა) ავანსის გადახდა; 

დ) შეღავათიანი დაბეგვრის მქონე ქვეყანაში რეგისტრირებული პირისათვის, აგრეთვე ამ
კოდექსის შესაბამისად მოგების გადასახადისაგან გათავისუფლებული პირისათვის (გარდა
საჯარო სამართლის იურიდიული პირისა – დეპოზიტების დაზღვევის სააგენტოსი და
საქართველოს ეროვნული ბანკისა) სესხის გაცემა ან/და ამ პირის მიმართ არსებული
მოთხოვნის შესაძენად განხორციელებული გადახდა. ეს ქვეპუნქტი არ ვრცელდება
კომერციული ბანკის, საკრედიტო კავშირის, მიკროსაფინანსო ორგანიზაციისა და სესხის
გამცემი სუბიექტის მიერ ამ კოდექსის შესაბამისად მოგების გადასახადისაგან
გათავისუფლებულ პირთან განხორციელებულ ოპერაციებზე; 

ე) ზარალი, რომელიც წარმოშობილია შეღავათიანი დაბეგვრის მქონე ქვეყანაში
რეგისტრირებული პირისათვის, აგრეთვე ამ კოდექსის შესაბამისად მოგების
გადასახადისაგან გათავისუფლებული პირისათვის (გარდა საჯარო სამართლის
იურიდიული პირისა – დეპოზიტების დაზღვევის სააგენტოსი და საქართველოს ეროვნული
ბანკისა) მოთხოვნის უფლების გადაცემით ან მოთხოვნის უფლებაზე უარის თქმით; 

ვ) არარეზიდენტის, აგრეთვე ამ კოდექსის შესაბამისად მოგების გადასახადისაგან
გათავისუფლებული პირის კაპიტალში შენატანი ან აქციის/წილის (გარდა უცხო ქვეყნის
აღიარებულ საფონდო ბირჟაზე განთავსებული აქციისა/წილისა) შესაძენად
განხორციელებული გადახდა; 

ზ) ფიზიკურ პირზე ან არარეზიდენტზე სესხის გაცემა (გარდა უცხო ქვეყნის აღიარებულ
საფონდო ბირჟაზე განთავსებული სასესხო ფასიანი ქაღალდის შეძენისა). ეს ქვეპუნქტი არ
ვრცელდება კომერციული ბანკის, საკრედიტო კავშირის, მიკროსაფინანსო ორგანიზაციისა
და სესხის გამცემი სუბიექტის მიერ განხორციელებულ ოპერაციებზე; 

ზ1) პარტნიორი ფიზიკური პირის ან პარტნიორი არარეზიდენტის მიერ მესამე პირისგან
აღებული სესხის საბანკო ანგარიშზე განთავსებული ფულადი სახსრებით უზრუნველყოფა. 
ამ შემთხვევაში მოგების გადასახადით დაბეგვრის ობიექტის თანხა შეადგენს სესხის
უზრუნველსაყოფად საბანკო ანგარიშზე განთავსებული ფულადი სახსრების ოდენობას. ეს
ქვეპუნქტი არ ვრცელდება კომერციული ბანკის, საკრედიტო კავშირის, მიკროსაფინანსო
ორგანიზაციისა და სესხის გამცემი სუბიექტის მიერ განხორციელებულ ოპერაციებზე; 

თ) კომერციული ბანკის, საკრედიტო კავშირის, მიკროსაფინანსო ორგანიზაციის ან სესხის
გამცემი სუბიექტის მიერ პარტნიორ არარეზიდენტზე, ამ კოდექსის შესაბამისად მოგების
გადასახადისაგან გათავისუფლებულ პარტნიორზე ან კაპიტალში არანაკლებ 1 პროცენტით
მონაწილეობის უფლების მქონე პარტნიორ ფიზიკურ პირზე სესხის გაცემა ან/და
პარტნიორის მიერ მესამე პირისგან აღებული სესხის საბანკო ანგარიშზე განთავსებული
ფულადი სახსრებით უზრუნველყოფა. ამ შემთხვევაში მოგების გადასახადით დაბეგვრის
ობიექტის თანხა შეადგენს სესხის უზრუნველსაყოფად საბანკო ანგარიშზე განთავსებული
ფულადი სახსრების ოდენობას. 

4. წილობრივი ფასიანი ქაღალდების ან/და საერთაშორისო დეპოზიტარული
ხელწერილების საფონდო ბირჟაზე (მათ შორის, უცხო ქვეყნის აღიარებულ საფონდო
ბირჟაზე) განთავსებასთან და გამოშვებასთან, აგრეთვე ლისტინგის კატეგორიის/რეჟიმის
ცვლილებასთან დაკავშირებული დანახარჯები ითვლება ეკონომიკურ საქმიანობასთან
დაკავშირებულ ხარჯად. 

5. შეღავათიანი დაბეგვრის მქონე ქვეყნად ითვლება ქვეყანა ან/და ქვეყნის ცალკეული
ტერიტორიები, რომლის/რომელთა საგადასახადო კანონმდებლობით: 

ა) იურიდიული პირი თავისუფლდება მოგების გადასახადისგან; 

ბ) იურიდიული პირის მიერ მიღებულ ან/და განაწილებულ მოგებაზე დაწესებული არ
არის მოგების გადასახადი ან მოგების გადასახადის განაკვეთი საქართველოში არსებული
მოგების გადასახადის განაკვეთის 1/3-ს არ აღემატება. 

6. თუ, უცხო ქვეყნის ან უცხო ქვეყნის ცალკეული ტერიტორიების საგადასახადო
კანონმდებლობის შესაბამისად, რომელიმე იურიდიული პირის მიმართ ადგილი აქვს ამ
მუხლის მე-5 ნაწილით გათვალისწინებულ ერთ-ერთ შემთხვევას, აღნიშნული ქვეყანა ან/და
ქვეყნის ცალკეული ტერიტორიები ამ ნაწილში ითვლება შეღავათიანი დაბეგვრის მქონე
ქვეყნად. 

7. თუ შეძენილი სასესხო ფასიანი ქაღალდის, კაპიტალში მონაწილეობის უფლების
(აქციის/წილის) ან მოთხოვნის მიწოდების შედეგად განხორციელდა ანაზღაურება (თანხის
ფაქტობრივად მიღება), პირი უფლებამოსილია თანხის ფაქტობრივად მიღების საანგარიშო
პერიოდში ანაზღაურებული თანხის შესაბამისად გამოანგარიშებული მოგების გადასახადის
ოდენობით ჩაითვალოს და ამ კოდექსით დადგენილი წესით დაიბრუნოს ადრე გადახდილი
მოგების გადასახადის თანხა. 

8. თუ მოხდა გაცემული სესხის/გადახდილი ავანსის თანხის დაბრუნება ან გადახდილი
ავანსის სანაცვლოდ საქონლის/მომსახურების მიღება, პირი უფლებამოსილია სესხის/ავანსის
თანხის დაბრუნების ან საქონლის/მომსახურების ფაქტობრივად მიღების საანგარიშო
პერიოდში დაბრუნებული თანხის ან მიღებული საქონლის/მომსახურების საკომპენსაციო
თანხის შესაბამისად გამოანგარიშებული მოგების გადასახადის ოდენობით ჩაითვალოს და ამ
კოდექსით დადგენილი წესით დაიბრუნოს ადრე გადახდილი მოგების გადასახადის თანხა. 

9. თუ გაუქმდა სესხის საბანკო ანგარიშზე განთავსებული ფულადი სახსრებით
უზრუნველყოფა, პირი უფლებამოსილია უზრუნველყოფის გაუქმების საანგარიშო
პერიოდში გაუქმებული საბანკო ანგარიშზე განთავსებული ფულადი სახსრებით
უზრუნველყოფის შესაბამისად გამოანგარიშებული მოგების გადასახადის ოდენობით
ჩაითვალოს და ამ კოდექსით დადგენილი წესით დაიბრუნოს ადრე გადახდილი მოგების
გადასახადის თანხა. 

10. იმ ქვეყნების ან/და ქვეყნების ცალკეული ტერიტორიების ჩამონათვალი, რომლებიც ამ
კოდექსის მიზნებისათვის შეღავათიანი დაბეგვრის მქონე ქვეყნად ითვლება, ამ მუხლის მე-5 
და მე-6 ნაწილებით დადგენილი კრიტერიუმების გათვალისწინებით განისაზღვრება
საქართველოს მთავრობის დადგენილებით. 

საქართველოს 2016 წლის 13 მაისის კანონი №5092 - ვებგვერდი, 01.06.2016წ. 

საქართველოს 2017 წლის 17 მაისის კანონი №854 - ვებგვერდი, 02.06.2017წ. 

საქართველოს 2017 წლის 30 ივნისის  კანონი №1182 - ვებგვერდი, 13.07.2017წ. 

საქართველოს 2018 წლის 30 მაისის კანონი №2391 – ვებგვერდი, 12.06.2018წ. 

საქართველოს 2018 წლის 27 დეკემბრის კანონი №4225 – ვებგვერდი, 31.12.2018წ. 

მუხლი 983. უსასყიდლოდ საქონლის მიწოდება/მომსახურების გაწევა ან/და ფულადი
სახსრების გადაცემა 

1. ამ მუხლის მიზნებისათვის საქონლის მიწოდება ან მომსახურების გაწევა, რომლის
მიზანი არ არის მოგების, შემოსავლის ან კომპენსაციის მიღება, უსასყიდლოდ მიწოდებად
ითვლება. 

2. ამ კოდექსით გათვალისწინებული სასაქონლო-მატერიალური ფასეულობის ან/და
ძირითადი საშუალების დანაკლისი ითვლება მისი გამოვლენის მომენტში ამ საქონლის
უსასყიდლოდ მიწოდებად. 

3. მოგების გადასახადით არ იბეგრება უსასყიდლოდ საქონლის მიწოდების/მომსახურების
გაწევის ან/და ფულადი სახსრების გადაცემის შემდეგი შემთხვევები: 

ა) კალენდარული წლის განმავლობაში საქველმოქმედო ორგანიზაციაზე გაცემული
შემოწირულება, რომელიც მის მიერ წინა კალენდარული წლის განმავლობაში მიღებული
წმინდა მოგების 10 პროცენტს არ აღემატება; 

ბ) უსასყიდლოდ საქონლის მიწოდება, მომსახურების გაწევა ან ფულადი სახსრების
გადაცემა, რომელიც ამ კოდექსის 154-ე მუხლის შესაბამისად დაბეგრილია გადახდის
წყაროსთან; 

გ) ტურისტული საწარმოს მიერ ან/და ტურისტული საწარმოს მიერ ხელშეკრულების
საფუძველზე სასტუმროს ფუნქციონირებისათვის/ოპერირებისათვის მოწვეული
პირის/პირების მიერ სასტუმრო ნომრის მესაკუთრისათვის კალენდარული წლის
განმავლობაში არაუმეტეს 60 დღის ვადით სასტუმრო მომსახურების (სასტუმროში
ცხოვრების) უსასყიდლოდ გაწევა; 

დ) სახელმწიფოსათვის, მუნიციპალიტეტისათვის ან საჯარო სამართლის იურიდიული
პირისათვის უსასყიდლოდ საქონლის მიწოდება, მომსახურების გაწევა ან/და ფულადი
სახსრების გადაცემა; 

ე) საქველმოქმედო ორგანიზაციისათვის უძრავი ქონების უსასყიდლოდ მიწოდება, თუ ამ
ქონების მიმღები ორგანიზაცია ქველმოქმედებას ახორციელებს ბავშვობიდან შეზღუდული
შესაძლებლობის მქონე პირთა ან/და მკვეთრად და მნიშვნელოვნად გამოხატული
შეზღუდული შესაძლებლობის მქონე პირთა მიმართ არანაკლებ ბოლო 3 კალენდარული
წლის განმავლობაში; 

ვ) ამ კოდექსის 249-ე მუხლით გათვალისწინებული თავდებობის, საქართველოს
სამოქალაქო კოდექსით გათვალისწინებული თავდებობის, აგრეთვე სერვიტუტის
მომსახურების უსასყიდლოდ გაწევა. 

საქართველოს 2016 წლის 13 მაისის კანონი №5092 - ვებგვერდი, 01.06.2016წ. 

მუხლი 984.წარმომადგენლობითი ხარჯების დაბეგვრა 

1. ამ მუხლის მიზნებისათვის წარმომადგენლობითი ხარჯი განისაზღვრება ამ კოდექსის
მე-8 მუხლის 33-ე ნაწილის შესაბამისად. 

2. ამ კოდექსის 97-ე მუხლის მიზნებისათვის კალენდარული წლის განმავლობაში
გაწეული წარმომადგენლობითი ხარჯის ზღვრული ოდენობაა წინა კალენდარული წლის
განმავლობაში მიღებული შემოსავლის 1 პროცენტი, ხოლო თუ გაწეული ხარჯი აღემატება
მიღებულ შემოსავალს − გაწეული ხარჯის 1 პროცენტი. 

3. საწარმოს დაფუძნების კალენდარულ წელს გაწეული წარმომადგენლობითი ხარჯის
ზღვრული ოდენობაა მიმდინარე კალენდარული წლის დასრულებამდე გაწეული ხარჯის 1 
პროცენტი. 

საქართველოს 2016 წლის 13 მაისის კანონი №5092 - ვებგვერდი, 01.06.2016წ. 

მუხლი 99. გადასახადისაგან გათავისუფლება 

1. მოგების გადასახადისაგან თავისუფლდება: 

ა) (ამოღებულია - 30.05.2018, №2391) ; 

ბ) (ამოღებულია - 30.05.2018, №2391) ; 

გ) (ამოღებულია - 30.05.2018, №2391) ; 

გ1) (ამოღებულია - 30.05.2018, №2391) ; 

დ) საქართველოს საპატრიარქოს მიერ რელიგიური დანიშნულებით გამოყენებული
ჯვრების, სანთლების, ხატების, წიგნებისა და კალენდრების რეალიზაციით მიღებული
მოგება; 

ე) 2018 წლის 1 იანვრამდე სასოფლო-სამეურნეო წარმოებაში დასაქმებული პირის მიერ
საქართველოში წარმოებული სოფლის მეურნეობის პროდუქციის სამრეწველო
გადამუშავებამდე (სასაქონლო კოდის შეცვლამდე) პირველადი მიწოდებით მიღებული
მოგება ან მოგების განაწილება და ამავე საქმიანობის ფარგლებში გაწეული
ხარჯები/განხორციელებული განაცემები, რომლებიც გათვალისწინებულია ამ კოდექსის 97-ე
მუხლის პირველი ნაწილის „ბ“−„დ“ ქვეპუნქტებით, თუ კალენდარული წლის განმავლობაში
ასეთი მიწოდებით მიღებული შემოსავალი 200 000 ლარს არ აღემატება; 

ვ) 2023 წლის 1 იანვრამდე სასოფლო-სამეურნეო კოოპერატივის მიერ საქართველოში
წარმოებული სოფლის მეურნეობის პროდუქციის სამრეწველო გადამუშავებამდე
(სასაქონლო კოდის შეცვლამდე) პირველადი მიწოდებით მიღებული მოგების განაწილება და
ამავე საქმიანობის ფარგლებში გაწეული ხარჯები/განხორციელებული განაცემები, 
რომლებიც გათვალისწინებულია ამ კოდექსის 97-ე მუხლის პირველი ნაწილის „ბ“−„დ“ 
ქვეპუნქტებით; 

ზ) საერთაშორისო ფინანსური კომპანიის მიერ ფინანსური ოპერაციებიდან, ფინანსური
მომსახურებიდან ან/და საქართველოს არარეზიდენტის მიერ გამოშვებული ფასიანი
ქაღალდების რეალიზაციით მიღებული მოგება ან მოგების განაწილება; 

თ) საერთაშორისო ფინანსური კომპანიის მიერ გამოშვებული ფასიანი ქაღალდების
რეალიზაციით მიღებული მოგება ან მოგების განაწილება; 

ი) (ამოღებულია - 23.12.2017, №1935); 

კ) არარეზიდენტის მიერ საქართველოში არსებული წყაროდან მიღებული შემოსავალი
საწარმოს, ორგანიზაციის ან/და მეწარმე ფიზიკური პირის მიერ რისკის დაზღვევისა და
გადაზღვევის საფუძველზე; 

ლ) არარეზიდენტის მიერ ქონების ლიზინგით გაცემიდან მიღებული შემოსავალი, 
რომელიც საქართველოში არარეზიდენტის მუდმივ დაწესებულებას არ მიეკუთვნება; 

მ) სახელმწიფოს, საქართველოს ეროვნული ბანკის, საჯარო სამართლის იურიდიული
პირის – დეპოზიტების დაზღვევის სააგენტოს, აგრეთვე საერთაშორისო ფინანსური
ინსტიტუტის სასესხო ფასიანი ქაღალდების რეალიზაციით და ამ ფასიანი ქაღალდებიდან
პროცენტის სახით მიღებული მოგება ან მოგების განაწილება და საქართველოს ეროვნულ
ბანკში ანგარიშებზე განთავსებულ სახსრებზე დარიცხული პროცენტებიდან მიღებული

მოგება ან მოგების განაწილება. საერთაშორისო ფინანსური ინსტიტუტების სია
განისაზღვრება საქართველოს მთავრობის დადგენილებით; 

მ1) არარეზიდენტის მიერ რეზიდენტი იურიდიული პირის მიერ საქართველოში საჯარო
შეთავაზების გზით გამოშვებული და საქართველოს ეროვნული ბანკის მიერ აღიარებულ
ორგანიზებულ ბაზარზე სავაჭროდ დაშვებული სასესხო ფასიანი ქაღალდის მიწოდებით
მიღებული შემოსავალი, რომელიც არ მიეკუთვნება საქართველოში ამ არარეზიდენტის
მუდმივ დაწესებულებას; 

მ2) არარეზიდენტის მიერ რეზიდენტი იურიდიული პირის მიერ 2023 წლის 1 იანვრამდე
საქართველოში საჯარო შეთავაზების გზით გამოშვებული და საქართველოს ეროვნული
ბანკის მიერ აღიარებულ ორგანიზებულ ბაზარზე სავაჭროდ დაშვებული სასესხო ფასიანი
ქაღალდიდან პროცენტის სახით მიღებული შემოსავალი, რომელიც არ მიეკუთვნება
საქართველოში ამ არარეზიდენტის მუდმივ დაწესებულებას; 

მ3) არარეზიდენტის მიერ რეზიდენტი იურიდიული პირის მიერ საქართველოში საჯარო
შეთავაზების გზით გამოშვებული და საქართველოს ეროვნული ბანკის მიერ აღიარებულ
ორგანიზებულ ბაზარზე სავაჭროდ დაშვებული წილობრივი ფასიანი ქაღალდის მიწოდებით
მიღებული შემოსავალი, რომელიც არ მიეკუთვნება საქართველოში ამ არარეზიდენტის
მუდმივ დაწესებულებას; 

ნ) თიზ-ის საწარმოს მიერ თავისუფალ ინდუსტრიულ ზონაში ნებადართული
საქმიანობიდან მიღებული მოგების განაწილება და ამავე საქმიანობის ფარგლებში გაწეული
ხარჯები/განხორციელებული განაცემები, რომლებიც გათვალისწინებულია ამ კოდექსის 97-ე
მუხლის პირველი ნაწილის „ბ“−„დ“ ქვეპუნქტებით; 

ო) საინვესტიციო ფონდის მიერ ფინანსური ინსტრუმენტების მიწოდებით ან/და
ფინანსური ოპერაციებიდან ან/და ფინანსური მომსახურებიდან მიღებული მოგება ან
მოგების განაწილება, თუ საინვესტიციო ფონდი საერთაშორისო ფინანსური კომპანიაა; 

პ) (ამოღებულია - 30.05.2018, №2391) ; 

ჟ) ვირტუალური ზონის იურიდიული პირის მიერ შექმნილი საინფორმაციო
ტექნოლოგიების საქართველოს ფარგლების გარეთ მიწოდებით მიღებული მოგება (მოგების
განაწილება); 

რ) 2026 წლის 1 იანვრამდე ტურისტული ზონის მეწარმე სუბიექტის მიერ სასტუმრო
მომსახურების გაწევით მიღებული მოგების განაწილება და ამავე საქმიანობის ფარგლებში
გაწეული ხარჯები/განხორციელებული განაცემები, რომლებიც გათვალისწინებულია ამ
კოდექსის 97-ე მუხლის პირველი ნაწილის „ბ“−„დ“ ქვეპუნქტებით; 

ს) აზარტული კლუბის, სათამაშო აპარატების სალონის, ტოტალიზატორის მომწყობი
პირების მიერ აღნიშნული საქმიანობიდან მიღებული მოგების (გარდა მათ მიერ სისტემურ-
ელექტრონული ფორმით თამაშობის მოწყობიდან მიღებული მოგებისა) განაწილება; 

ტ) სპეციალური სავაჭრო კომპანიის მიერ ნებადართული საქმიანობიდან მიღებული
მოგების (გარდა მის მიერ ეკონომიკურ საქმიანობაში 2 წელზე მეტი ვადით გამოყენებული
ძირითადი საშუალების მიწოდებით მიღებული მოგებისა) განაწილება; 

უ) (ამოღებულია - 30.05.2018, №2391) ; 

ფ) „გადახდისუუნარობის საქმის წარმოების შესახებ“ საქართველოს კანონით დადგენილი
წესით გაკოტრების საქმის წარმოების დაწყების შემდეგ გაკოტრების რეჟიმში მყოფი პირის
მიერ მიღებული მოგების განაწილება; 

ქ) საქართველოს კონსტიტუციის მე-19 მუხლის შესაბამისად ჩამორთმეული საკუთრების
სანაცვლო ანაზღაურებით მიღებული მოგების განაწილება; 

ღ) მაღალმთიანი დასახლების საწარმოს მიერ ამავე მაღალმთიან დასახლებაში
საქმიანობიდან მიღებული მოგების განაწილება და ამავე საქმიანობის ფარგლებში გაწეული
ხარჯები/განხორციელებული განაცემები, რომლებიც გათვალისწინებულია ამ კოდექსის 97-ე
მუხლის პირველი ნაწილის „ბ“−„დ“ ქვეპუნქტებით, – შესაბამისი სტატუსის მინიჭებიდან 10 
კალენდარული წლის განმავლობაში (სტატუსის მინიჭების კალენდარული წლის ჩათვლით); 

ყ) საქართველოს კანონმდებლობის შესაბამისად ლიცენზირებული ფინანსური
ინსტიტუტისგან მიღებული პროცენტებიდან მიღებული მოგების განაწილება; 

შ) სპეციალური საწარმოს სტატუსის მქონე პირის მიერ ამ კოდექსის 242 მუხლის მე-2 
ნაწილის „ა“ და „ბ“ ქვეპუნქტებით გათვალისწინებული საქმიანობიდან მიღებული მოგების
განაწილება. 

შენიშვნა: ამ ნაწილის „მ1“–„მ3“ ქვეპუნქტებით გათვალისწინებული საგადასახადო
შეღავათი გამოიყენება იმ შემთხვევაშიც, თუ სასესხო/წილობრივი ფასიანი ქაღალდი
საქართველოს ეროვნული ბანკის მიერ აღიარებამდეა სავაჭროდ დაშვებული ორგანიზებულ
ბაზარზე. ამასთანავე, აღნიშნული შეღავათი მოქმედებს საქართველოს ეროვნული ბანკის
მიერ ორგანიზებული ბაზრის აღიარების თარიღიდან. 

2. ამ მუხლის მიზნებისათვის სასტუმრო მომსახურების (გარდა ამ კოდექსის მე-8 მუხლის
33-ე ნაწილის „დ.დ“ ქვეპუნქტით გათვალისწინებული სასტუმრო მომსახურებისა) სახეებს
განსაზღვრავს საქართველოს მთავრობა. 

3. ამ მუხლის პირველი ნაწილით მოგების გადასახადისაგან გათავისუფლებული მოგების
თანხის იდენტიფიცირებისათვის ითვლება, რომ საწარმოს მიერ დივიდენდის
განაწილებისას პირველ რიგში ეს თანხა გაიცემა. 

საქართველოს 2010 წლის 15 დეკემბრის კანონი №4061-სსმI, №75, 27.12.2010წ., მუხ.469 

საქართველოს 2011 წლის 24 ივნისის კანონი №4935 - ვებგვერდი, 30.06.2011წ. 

საქართველოს 2011 წლის 24 ივნისის კანონი №4963 - ვებგვერდი, 30.06.2011წ. 

საქართველოს 2011 წლის 24 ივნისის კანონი №4961 - ვებგვერდი, 06.07.2011წ. 

საქართველოს 2011 წლის 13 ოქტომბრის კანონი №5120 - ვებგვერდი, 19.10.2011წ. 

საქართველოს 2011 წლის 8 ნოემბრის კანონი №5202 - ვებგვერდი, 22.11.2011წ. 

საქართველოს 2011 წლის 9 დეკემბრის კანონი №5452 - ვებგვერდი, 22.12.2011წ. 

საქართველოს 2012წლის 13  მარტის  კანონი №5791– ვებგვერდი, 23.03. 2012წ. 

საქართველოს 2012  წლის 24 აპრილის  კანონი №6053 – ვებგვერდი, 27.04.2012წ. 

საქართველოს 2012  წლის 10 აპრილის  კანონი №6015 – ვებგვერდი, 30.04.2012წ. 

საქართველოს 2012 წლის 5 ივნისის კანონი №6395 - ვებგვერდი, 19.06.2012წ. 

საქართველოს 2012 წლის 12 ივნისის კანონი №6446– ვებგვერდი, 25. 06. 2012წ. 

საქართველოს 2012 წლის 28 დეკემბრის კანონი №189 - ვებგვერდი, 29.12.2012წ. 

საქართველოს 2013 წლის 12 ივლისის კანონი №817 - ვებგვერდი, 05.08.2013წ. 

საქართველოს 2013 წლის 30 ივლისის კანონი №906 - ვებგვერდი, 20.08.2013წ. 

საქართველოს 2013 წლის 6სექტემბრის  კანონი №1046 – ვებგვერდი, 23.09.2013წ. 

საქართველოს 2013 წლის  26 დეკემბრის კანონი №1886- ვებგვერდი, 30.12.2013წ. 

საქართველოს 2015 წლის 16 ივლისის კანონი №4037 - ვებგვერდი, 28.07. 2015წ.  

საქართველოს 2016 წლის 22 ივნისის კანონი №5503 - ვებგვერდ 

საქართველოს კანონი 

„ტყის ფონდის მართვის შესახებ“ საქართველოს კანონში ცვლილების შეტანის 

თაობაზე 

მუხლი 1. „ტყის ფონდის მართვის შესახებ“ საქართველოს კანონის (საქართველოს
საკანონმდებლო მაცნე,№39, 19.07.2010, მუხ.235) 22-ე მუხლის: 

ა) მე-2 პუნქტი ჩამოყალიბდეს შემდეგი რედაქციით: 

„2. სააგენტოს თანამშრომელს აქვს მინისტრის სამართლებრივი აქტით  დამტკიცებული
სპეციალური ტანსაცმელი (უნიფორმა) განმასხვავებელი ნიშნებით, სამსახურებრივი
პირადობის მოწმობა და ლუქი. სააგენტოს თანამშრომლის სპეციალური
ტანსაცმლის(უნიფორმის) ნიმუშს ამტკიცებს მინისტრი.“; 

ბ) მე-2 პუნქტის შემდეგ დაემატოს შემდეგი შინაარსის 21 პუნქტი: 

„21. სააგენტოს თანამშრომლის სპეციალური ტანსაცმლის (უნიფორმის) განმასხვავებელი
ნიშნებისა და სამსახურებრივი პირადობის მოწმობის ნიმუშებს ამტკიცებს მინისტრი
„სახელმწიფო მნიშვნელობის სიმბოლოების შესახებ“ საქართველოს კანონით დადგენილი
წესით.“. 

მუხლი 2. ეს კანონი ამოქმედდეს გამოქვეყნებისთანავე. 

საქართველოს პრეზიდენტი  

სალომე ზურაბიშვილი 

 თბილისი, 22 თებერვალი 2019 წ. 

N4324-IIს 

საქართველოს ორგანული კანონი 

„საქართველოს ეროვნული ბანკის შესახებ“ საქართველოს ორგანულ კანონში 

ცვლილების შეტანის თაობაზე 

მუხლი 1. „საქართველოს ეროვნული ბანკის შესახებ“ საქართველოს ორგანული კანონის
(საქართველოს საკანონმდებლო მაცნე, №29, 12.10.2009, მუხ. 159) 35-ე მუხლის: 

ა) მე-2 პუნქტი ჩამოყალიბდეს შემდეგი რედაქციით: 

„2. ლარის ბანკნოტებისა და მონეტების ნომინალს, ზომას, წონას, რაოდენობას, მასალასა
და სხვა მახასიათებლებს განსაზღვრავს ეროვნული ბანკის საბჭო.“; 

ბ) მე-2 პუნქტის შემდეგ დაემატოს შემდეგი შინაარსის 21 პუნქტი: 

„21. ლარის ბანკნოტებისა და მონეტების გაფორმებასა და დიზაინს შეიმუშავებს და
საკუთარი ნორმატიული აქტებით დადგენილი წესით ამტკიცებს ეროვნული ბანკის საბჭო.“. 

მუხლი 2. ეს კანონი ამოქმედდეს გამოქვეყნებისთანავე. 

საქართველოს პრეზიდენტი  

სალომე ზურაბიშვილი 

 თბილისი, 22 თებერვალი 2019 წ. 

N4315-IIს 

საქართველოს კანონი 

„იურიდიული დახმარების შესახებ“ საქართველოს კანონში ცვლილების შეტანის 

თაობაზე 

მუხლი 1. „იურიდიული დახმარების შესახებ“ საქართველოს კანონის (საქართველოს
საკანონმდებლო მაცნე, №24, 02.07.2007, მუხ. 218) მე-14 მუხლის პირველი პუნქტის „ე“ 

ქვეპუნქტი ჩამოყალიბდეს შემდეგი რედაქციით: 

„ე) საბჭოსთან შეთანხმებით სამსახურის სახელმწიფო მნიშვნელობის სიმბოლოს ნიმუშისა
და მისი გამოყენების წესის დამტკიცება „სახელმწიფო მნიშვნელობის სიმბოლოების შესახებ“ 

საქართველოს კანონის შესაბამისად;“. 

მუხლი 2. ეს კანონი ამოქმედდეს გამოქვეყნებისთანავე. 

საქართველოს პრეზიდენტი 

სალომე ზურაბიშვილი 

 თბილისი, 22 თებერვალი 2019 წ. 

N4317-IIს 

საქართველოს კანონი 

„შემოსავლების სამსახურის შესახებ“ საქართველოს კანონში ცვლილების შეტანის 

თაობაზე 

მუხლი 1. „შემოსავლების სამსახურის შესახებ“ საქართველოს კანონის (საქართველოს
საკანონმდებლო მაცნე, №7, 09.03.2010, მუხ. 25) მე-2 მუხლს დაემატოს შემდეგი შინაარსის 21 

პუნქტი: 

„21. სამსახურის სახელმწიფო მნიშვნელობის სიმბოლოს ნიმუშს და მისი გამოყენების
პირობებს ამტკიცებს საქართველოს ფინანსთა მინისტრი „სახელმწიფო მნიშვნელობის
სიმბოლოების შესახებ“ საქართველოს კანონით დადგენილი წესით.“. 

მუხლი 2. ეს კანონი ამოქმედდეს გამოქვეყნებისთანავე. 

საქართველოს პრეზიდენტი  

სალომე ზურაბიშვილი 

 თბილისი, 22 თებერვალი 2019 წ. 

N4332-IIს 

საქართველოს კანონი 

„საქართველოს სახელმწიფო ჯილდოებისა და პრემიების შესახებ“ საქართველოს 

კანონში ცვლილების შეტანის თაობაზე 

მუხლი 1. „საქართველოს სახელმწიფო ჯილდოებისა და პრემიების შესახებ“ საქართველოს
კანონს (საქართველოს საკანონმდებლო მაცნე (www.matsne.gov.ge), 27.12.2017, 

სარეგისტრაციო კოდი: 010330000.05.001.018701) დაემატოს შემდეგი შინაარსის 22 მუხლი: 

„მუხლი 22. საქართველოს სახელმწიფო ჯილდოების ნიმუშების დამტკიცების წესი 

საქართველოს სახელმწიფო ჯილდოების – ორდენებისა და მედლების − ნიმუშებს
ამტკიცებს საქართველოს პრეზიდენტი „სახელმწიფო მნიშვნელობის სიმბოლოების შესახებ“ 

საქართველოს კანონით დადგენილი წესით.“. 

მუხლი 2. ეს კანონი ამოქმედდეს გამოქვეყნებისთანავე. 

საქართველოს პრეზიდენტი  

სალომე ზურაბიშვილი 

თბილისი, 22 თებერვალი 2019 წ. 

N4334-IIს 

საქართველოს მთავრობის 

დადგენილება №126 

2019 წლის 4 მარტი, ქ. თბილისი 

„ავტოსატრანსპორტო საშუალებებისა და მათი მისაბმელების პერიოდული 

ტექნიკური ინსპექტირების შესახებ“ ტექნიკური რეგლამენტის დამტკიცების 

თაობაზე“ საქართველოს მთავრობის 2017 წლის 1 დეკემბრის №510 დადგენილებაში 

ცვლილების შეტანის შესახებ 

მუხლი 1 

„ნორმატიული აქტების შესახებ“ საქართველოს ორგანული კანონის მე-20 მუხლის მე-4 

პუნქტის შესაბამისად, „ავტოსატრანსპორტო საშუალებებისა და მათი მისაბმელების
პერიოდული ტექნიკური ინსპექტირების შესახებ“ ტექნიკური რეგლამენტის დამტკიცების
თაობაზე“ საქართველოს მთავრობის 2017 წლის 1 დეკემბრის №510 დადგენილებაში
(www.matsne.gov.ge, 12/12/2017, 300160070.10.003.020230) შეტანილ იქნეს ცვლილება და
დადგენილებით დამტკიცებული ტექნიკური რეგლამენტის: 

1. მე-4 მუხლის პირველი პუნქტის: 

ა) „დ“ ქვეპუნქტი ამოღებულ იქნეს; 

ბ) „ზ“ ქვეპუნქტი ჩამოყალიბდეს შემდეგი რედაქციით: 

„ზ) ისტორიული ინტერესის სატრანსპორტო საშუალება – სატრანსპორტო საშუალება, 

რომელიც დამზადებულია 1960 წლამდე;“. 

2. მე-5 მუხლის: 

ა) მე-15 პუნქტის „გ“ ქვეპუნქტი ჩამოყალიბდეს შემდეგი რედაქციით: 

„გ) იხდის მომსახურების საფასურს საქართველოს მთავრობის 2014 წლის 3 იანვრის №37

დადგენილებით დამტკიცებული ტექნიკური რეგლამენტით – „სხვადასხვა კატეგორიის
ავტოსატრანსპორტო საშუალების ინსპექტირების პერიოდულობა და საფასურები“ 

დადგენილი ტარიფის შესაბამისად;“; 

ბ) 24-ე პუნქტი ჩამოყალიბდეს შემდეგი რედაქციით: 

„24. სატრანსპორტო საშუალების განმეორებითი ინსპექტირებისას ხორციელდება
სატრანსპორტო საშუალების მხოლოდ ვიზუალური და ინსპექტირების ანგარიშში
აღნიშნული იმ პოზიციების შემოწმება, რომლებიც არ აკმაყოფილებენ დადგენილ
კრიტერიუმებს. ამასთან, სატრანსპორტო საშუალების განმეორებითი ინსპექტირება იმავე
ინსპექტირების ცენტრში, რომელშიც ჩატარდა პირველი ინსპექტირება, თავისუფლდება
მომსახურების საფასურისაგან.“. 

3. მე-5 მუხლს 24-ე პუნქტის შემდგომ დაემატოს შემდეგი შინაარსის 241  პუნქტი: 

„241. ამ მუხლის 24-ე პუნქტით გათვალისწინებული ვიზუალური შემოწმება მოიცავს
მხოლოდ სატრანსპორტო საშუალების ფარის, ბამპერის, საბურავის, საქარე მინის, 

გამონაბოლქვი აირების კვამლიანობის, ძარისა და ძარის სხვა ელემენტების გარეგნულ
დათვალიერებას და მათი შესაბამისობის დადგენას ამ რეგლამენტის მოთხოვნებთან, ხოლო
M2 და M3 კატეგორიის სატრანსპორტო საშუალების მიმართ დამატებით უნდა
განხორციელდეს ავარიული გასასვლელების შემოწმება.“.  

4. მე-5 მუხლის: 

ა) 25-ე პუნქტი ჩამოყალიბდეს შემდეგი რედაქციით: 

„25. თუ განმეორებითი ინსპექტირების შედეგად დადგინდა, რომ ინსპექტირებამდე
გამოვლენილი და ინსპექტირების ანგარიშში მითითებული ხარვეზი ან/და პირობა, რომელიც
კრძალავს სატრანსპორტო საშუალების ექსპლუატაციას, არ არის აღმოფხვრილი, ან თუ
განმეორებითი ინსპექტირებისას ვიზუალური შემოწმების შედეგად გამოვლინდა ისეთი
ხარვეზი, რომელიც არ არის მითითებული ინსპექტირების ანგარიშში, ინსპექტირების
ცენტრის მიერ ივსება ინსპექტირების ანგარიში განმეორებითი ინსპექტირების შედეგების
მითითებით. ამასთან, სატრანსპორტო საშუალების ინსპექტირებაზე წარმდგენი იღებს
გაფრთხილებას კანონის წინაშე პასუხისმგებლობის შესახებ გაუმართავი სატრანსპორტო
საშუალებით მოძრაობის შემთხვევაში. აღნიშნული სატრანსპორტო საშუალების შემდგომი
ინსპექტირება ტარდება საერთო წესით.“; 

ბ) 27-ე პუნქტი ჩამოყალიბდეს შემდეგი რედაქციით: 

„27. თუ პირველი ან განმეორებითი ინსპექტირების შედეგად არ გამოვლინდა ხარვეზ(ებ)ი
და პირობ(ები)ა, რომლებიც კრძალავს სატრანსპორტო საშუალების ექსპლუატაციას, მიიჩნევა, 

რომ სატრანსპორტო საშუალებამ ინსპექტირება დადებითად გაიარა და მესაკუთრეს
(მფლობელს) ეძლევა ინსპექტირების ანგარიში, პირველი ინსპექტირების თარიღიდან
მომდევნო ინსპექტირების ჩატარების საბოლოო ვადის მითითებით.“; 

გ) 29-ე და 30-ე პუნქტები ამოღებულ იქნეს;  

დ)  32-ე პუნქტის „ბ“ ქვეპუნქტი ამოღებულ იქნეს. 

5. მე-6 მუხლის: 

ა) მე-3 პუნქტის: 

ა.ა) „თ.ა“ ქვეპუნქტი ჩამოყალიბდეს შემდეგი რედაქციით: 

„თ.ა) საქარე მინაზე მინამწმენდის მოქმედების არეში და სარკეებზე ბზარ(ებ)ის ან/და
ლაქ(ებ)ის არსებობა;“; 

ა.ბ) „თ.გ“ ქვეპუნქტი ამოღებულ იქნეს; 

ბ) მე-4 პუნქტს დაემატოს შემდეგი შინაარსის „ბ.დ“ ქვეპუნქტი: 

„ბ.დ) მარჯვენასაჭიანი ან საჭის მდებარეობის ცვლილების მქონე ავტოსატრანსპორტო
საშუალების ფარების რეგულირება შესაბამისი სტიკერის გამოყენებით;“; 

გ) მე-4 პუნქტის „ე“ ქვეპუნქტი ჩამოყალიბდეს შემდეგი რედაქციით: 

„ე) წინა ნისლსაწინააღმდეგო ფარები უნდა ირთვებოდეს გაბარიტულ მაშუქებთან ერთად, 

ავტომატურ ან არაავტომატურ რეჟიმში;“; 

დ) მე-6 პუნქტის „უ“ ქვეპუნქტი ამოღებულ იქნეს; 

ე) მე-8 პუნქტის 8.2 ქვეპუნქტის: 

ე.ა) „ბ“ ქვეპუნქტი ჩამოყალიბდეს შემდეგი რედაქციით: 

„ბ) იძულებითი აალებადი (ბენზინის) ძრავების შემთხვევაში, გამონაბოლქვში
ნახშირჟანგის (CO) შემცველობისა და გამონაბოლქვი აირების კვამლიანობის გაზომვა
გამონაბოლქვის მილიდან, ძრავას უქმი სვლის რეჟიმში, მიიჩნევა სატრანსპორტო
საშუალების გამონაბოლქვთან მიმართებით მდგომარეობის შეფასების ადეკვატურ
ინდიკატორად;“; 

ე.ბ) „დ.ა“ ქვეპუნქტს დაემატოს შემდეგი შინაარსის „დ.ა.დ“ ქვეპუნქტი: 

„დ.ა.დ) გამონაბოლქვის სისტემის ვიზუალური ინსპექტირება გამონაბოლქვი აირების
კვამლიანობის გაზომვის მიზნით;“; 

ე.გ) „დ.ბ.გ“ ქვეპუნქტი ჩამოყალიბდეს შემდეგი რედაქციით: 

„დ.ბ.გ) სატრანსპორტო საშუალების გამონაბოლქვის კონტროლის სისტემის ეფექტურობის
განსაზღვრა გამონაბოლქვში ლამბდას სიდიდისა და CO-ის შემცველობის გაზომვით, რაც
უნდა შეესაბამებოდეს მწარმოებლის მიერ დამტკიცებულ პროცედურებსა და შესაბამის
ტიპზე მოთხოვნებს. ძრავას უქმი სვლის (დაუტვირთავი) რეჟიმის დროს გამონაბოლქვ
აირებში CO-ის მაქსიმალური დასაშვები შემცველობა ძრავას უქმ სვლაზე არ უნდა
აღემატებოდეს სატრანსპორტო საშუალების მწარმოებლის მიერ განსაზღვრულ დონეს ან, თუ
აღნიშნული ინფორმაცია არ იქნება ხელმისაწვდომი: 

დ.ბ.გ.ა) ძრავას უქმ სვლაზე – 0,5%-სა და ძრავას უქმ სვლაზე მაღალი ბრუნთა რიცხვით
(არანაკლებ 2 000 ბრ/წთ) – 0.3%-ს; 

დ.ბ.გ.ბ) კოეფიციენტი ლამბდა (ჰაერი/საწვავი) არ უნდა აღემატებოდეს სატრანსპორტო
საშუალების მწარმოებლის მიერ დადგენილ სიდიდეს, ამ ინფორმაციის უქონლობის
შემთხვევაში კი – 1 ± 0,03-ს;“; 

ე.დ) „დ.ბ“ ქვეპუნქტს დაემატოს შემდეგი შინაარსის „დ.ბ.დ“ ქვეპუნქტი: 

„დ.ბ.დ) გამონაბოლქვის სისტემის ვიზუალური ინსპექტირება გამონაბოლქვი აირების
კვამლიანობის გაზომვის მიზნით;“. 

6. მე-8 მუხლის: 

ა) პირველი პუნქტის: 

ა.ა) „ა.ბ.ბ“ ქვეპუნქტი ჩამოყალიბდეს შემდეგი რედაქციით: 

„ა.ბ.ბ) 8.2 ქვეპუნქტის „დ.ბ.გ.ბ“ და „ზ.ა“ ქვეპუნქტები;“; 

ა.ბ) „ბ“ ქვეპუნქტი ჩამოყალიბდეს შემდეგი რედაქციით: 

„ბ) ამ რეგლამენტის მე-6 მუხლის მე-8 პუნქტის „დ.ბ.გ.ა“ ქვეპუნქტით გათვალისწინებული
მაჩვენებლები განისაზღვროს – 0,8%-ით.“; 

ბ) მე-5 პუნქტი ჩამოყალიბდეს შემდეგი რედაქციით: 

„5. M1, M2, M3, N1, N2, N3, O3, O4  კატეგორიის ავტოსატრანსპორტო საშუალებების ხელახალი
რეგისტრაციის შემთხვევაში, პერიოდული ტექნიკური ინსპექტირება უნდა განხორციელდეს
ხელახალი რეგისტრაციის შემდგომ 30 კალენდარული დღის განმავლობაში, გარდა იმ
ავტოსატრანსპორტო საშუალებებისა, რომელთა სავალდებულო პერიოდული ტექნიკური
ინსპექტირების ვადა ხელახალი რეგისტრაციის განხორციელების წელს არ დამდგარა
„ტექნიკური რეგლამენტის „სხვადასხვა კატეგორიის ავტოსატრანსპორტო საშუალებების
ინსპექტირების პერიოდულობისა და საფასურების“ დამტკიცების თაობაზე“ საქართველოს
მთავრობის 2014 წლის 3 იანვრის №37 დადგენილებით დამტკიცებული ტექნიკური
რეგლამენტით.“.  

7. მე-8 მუხლს დაემატოს შემდეგი შინაარსის მე-11 და მე-12 პუნქტები: 

„11. 2020 წლის 1 იანვრამდე დასაშვებია მარჯვენასაჭიანი ან საჭის მდებარეობის
ცვლილების მქონე ავტოსატრანსპორტო საშუალების ფარების რეგულირება შესაბამისი
სტიკერის გამოყენებით.  

12. 2020 წლის 1 იანვრამდე დასაშვებია ავტოსატრანსპორტო საშუალების საქარე მინაზე, 

მინამწმენდის მოქმედების არეში, არაუმეტეს სამი წერტილოვანი დაზიანების არსებობა, 

სადაც წერტილოვანი დაზიანების დიამეტრი არ აღემატება 5 მილიმეტრს.“. 

8. დანართ №1-ს დაემატოს შემდეგი შინაარსის 8.2.1.3 გრაფა: 

9. დანართ №1-ის 8.2.2.2  გრაფა ჩამოყალიბდეს შემდეგი რედაქციით: 

მუხლი 2 

დადგენილება ამოქმედდეს გამოქვეყნებისთანავე. 

პრემიერ - მინისტრი  

მამუკა ბახტაძე 

საქართველოს მთავრობის 

დადგენილება №127 

2019 წლის 4 მარტი, ქ. თბილისი 

„ტექნიკური რეგლამენტის „სხვადასხვა კატეგორიის ავტოსატრანსპორტო 

საშუალებების ინსპექტირების პერიოდულობისა და საფასურების“ დამტკიცების 

თაობაზე“ საქართველოს მთავრობის 2014 წლის 3 იანვრის №37 დადგენილებაში 

ცვლილების შეტანის შესახებ 

მუხლი 1 

„ნორმატიული აქტების შესახებ“ საქართველოს ორგანული კანონის მე-20 მუხლის მე-4 

პუნქტის შესაბამისად, „ტექნიკური რეგლამენტის „სხვადასხვა კატეგორიის
ავტოსატრანსპორტო საშუალებების ინსპექტირების პერიოდულობისა და საფასურების“ 

დამტკიცების თაობაზე“ საქართველოს მთავრობის 2014 წლის 3 იანვრის  №37 

დადგენილებაში (www.matsne.gov.ge, 14/01/2014, 300160070.10.003.017597) შეტანილ იქნეს
ცვლილება და დადგენილებით დამტკიცებული ტექნიკური რეგლამენტის: 

1. პირველი მუხლის პირველი პუნქტი ჩამოყალიბდეს შემდეგი რედაქციით: 

„1. ტექნიკური რეგლამენტი „სხვადასხვა კატეგორიის ავტოსატრანსპორტო საშუალებების
ინსპექტირების პერიოდულობა და საფასურები“ (შემდგომში – რეგლამენტი) შემუშავებულია
„საგზაო მოძრაობის შესახებ“ საქართველოს კანონის საფუძველზე.“. 

2. დანართი №1 და დანართი №2 ჩამოყალიბდეს თანდართული რედაქციით. 

მუხლი 2 

დადგენილება ამოქმედდეს გამოქვეყნებისთანავე. 

პრემიერ - მინისტრი  

მამუკა ბახტაძე 

„დანართი №1

 ავტოსატრანსპორტო საშუალებების დაყოფა კატეგორიებად გაერთიანებული ერების
ორგანიზაციის ევროპის ეკონომიკური კომისიის შიგა ტრანსპორტის კომიტეტის მიერ
მიღებული „სატრანსპორტო საშუალებების კონსტრუქციის შესახებ შემაჯამებელი
რეზოლუციის“ (დოკუმენტი TRANS/WP-29/78/Rev.1/Amend/2, მიღების თარიღი 13.08.97) 

შესაბამისად 

  შენიშვნები: 

1. გამოყენებული აღნიშვნები: 

* – სპეციალურ ავტოსატრანსპორტო საშუალებაზე დაყენებული სპეციალური 

მოწყობილობა განიხილება, როგორც ტვირთის ეკვივალენტი; 

** – შესახსრებული ავტობუსი შედგება ორი ან მეტი განუცალკევებლად დაკავშირებული
სექციისგან, რომლებშიც განთავსებულია მგზავრთა სალონები, ერთმანეთთან
დაკავშირებული გასასვლელით მგზავრთა თავისუფალი გადაადგილებისთვის, 

განუცალკევებელი სექციები მუდმივად დაკავშირებულია ერთმანეთთან და მათი
განცალკევება ხდება მხოლოდ სალონებში არსებული სპეციალური მოწყობილობით. 

შესახსრებული ავტობუსი, რომელიც შედგება ორი ან მეტი განუცალკევებელი, მაგრამ
შესახსრებული სექციისგან და განიხილება, როგორც ერთი სატრანსპორტო საშუალება; 

*** – ნახევარმისაბმელის ბუქსირებისთვის განკუთვნილი უნაგირა საწევრების
ნებადართულ მაქსიმალურ მასაში იგულისხმება საწევრის (აღჭურვილ მდგომარეობაში) 

მასისა და იმ მასის ჯამი, რომელიც შეესაბამება ნახევარმისაბმელისაგან უნაგირა-ჩასაბმელი
მოწყობილობის მეშვეობით საწევარზე გადაცემულ მაქსიმალურ სტატიკურ ვერტიკალურ
დატვირთვას, აგრეთვე, საჭიროების შემთხვევაში, საწევრის ტვირთის მაქსიმალური მასით; 

**** – სპეციალურ საწევართან ცენტრალური ღერძით ჩაბმული ნახევარმისაბმელისთვის
ან მისაბმელისთვის ნებადართულ მაქსიმალურ მასად მიიჩნევა მასა, რომელიც შეესაბამება
მაქსიმალურ სტატიკურ-ვერტიკალურ დატვირთვას ღერძიდან (ღერძებიდან) საყრდენ
ზედაპირზე, როდესაც ნახევარმისაბმელი ან მისაბმელი მაქსიმალურად დატვირთულია. 

2. M2,  M3  კატეგორიის ავტოსატრანსპორტო საშუალებები დამატებით დაყოფილია
კლასებად: 

ა) I – საქალაქო ავტობუსები – სატრანსპორტო საშუალებები, რომლებიც აღჭურვილია
სავარძლებითა და ფეხზე მდგომი მგზავრების გადასაყვანად ადგილებით, გასასვლელის
გარდა; 

ბ) II – საქალაქთაშორისო ავტობუსები – სატრანსპორტო საშუალებები, რომლებიც
აღჭურვილია სავარძლებით, მაგრამ რომლებშიც დასაშვებია გასასვლელში მდგომი
მგზავრების გადაყვანა; 

გ) III – შორი მიმოსვლის ავტობუსები – სატრანსპორტო საშუალებები, რომლებიც
განკუთვნილია მხოლოდ მჯდომარე მგზავრებისთვის შორ მანძილზე საკმარისად მაღალი
კომფორტულობით. 

3. 02, 03, 04 კატეგორიის მისაბმელების (ნახევარმისაბმელების) დამატებითი კლასიფიკაცია
ხდება ტიპების მიხედვით: 

ა) ნახევარმისაბმელი – ბუქსირებადი ავტოსატრანსპორტო საშუალება, რომლის ღერძ(ებ)ი
განლაგებულია სრულად დატვირთული სატრანსპორტო საშუალების მასის ცენტრის უკან, 

აღჭურვილია უნაგირაჩაბმის მოწყობილობით, რომელიც საწევარს გადასცემს
ჰორიზონტალურ და ვერტიკალურ დატვირთვებს. ნახევარმისაბმელის ერთი ან მეტი ღერძი
შეიძლება იყოს წამყვანი საწევრის ამძრავით; 

ბ) მისაბმელი – ბუქსირებადი ავტოსატრანსპორტო საშუალება, რომელიც აღჭურვილია, 

სულ ცოტა, ორი ღერძით და წევით – გადაბმის მოწყობილობით, რომელსაც შეუძლია
მისაბმელის მიმართ ვერტიკალური გადაადგილება და წინა ღერძ(ებ)ის მიმართულების
მართვა, მაგრამ გადასცემს საწევარს უმნიშვნელო სტატიკურ დატვირთვას. მისაბმელის ერთი
ან მეტი ღერძი შეიძლება იყოს საწევრის ამძრავით; 

გ) მისაბმელი ცენტრალური ღერძით – ბუქსირებადი ავტოსატრანსპორტო საშუალება
წევით-ჩაჭიდების მოწყობილობით, რომელსაც არ შეუძლია მოძრაობა საწევრის მიმართ
ვერტიკალურ სიბრტყეში. მისაბმელის სრული დატვირთვისას ღერძ(ებ)ი მასის ცენტრის
მიმართ გადანაცვლებულია ისე, რომ საწევარს გადაეცემა მხოლოდ უმნიშვნელო
ვერტიკალური დატვირთვა, რომელიც არ აღემატება მისაბმელის მასის 10%-ს ან 10 კნ-ს. 

(მითითებულ მნიშვნელობებს შორის უმცირესი), ერთი ან მეტი ღერძი შეიძლება იყოს
წამყვანი საწევრიდან ამძრავით. 

იცით თუ არა თქვენ, რომ ორთქლის მანქანა გამოიგონა ეგვიპტელმა ჰერონმა (მას

მეორენაირად ალექსანდრიელ ჰერონსაც უწოდებენ) ტომას ნიუკმენის მიერ შექმნილ

მანქანამდე (1711 წელი) 1600 წლით ადრე. ჰერონი მოღვაწეობდა ეგვიპტეში ჩვენი

წელთაღრიცხვით 60-იან წლებში და იყო გეომეტრი და მათემატიკოსი. ის ასევე იყო

დიდი გამომგონებელი, რომელმაც შექმნა "საჰაერო ბურთი" ანუ aleopile, რომელიც

იყო პირველი მუშა ორთქლის მანქანა. 

დანართი №2 

 ავტოსატრანსპორტო საშუალებების პერიოდული ტექნიკური ინსპექტირების 

პერიოდულობა და საფასურები მათი კატეგორიისა და დანიშნულების მიხედვით 

შენიშვნა: M1 კატეგორიის ავტოსატრანსპორტო საშუალებებისათვის, რომლებიც 

აღჭურვილი არიან მხოლოდ ელექტროძრავით, პერიოდული ტექნიკური ინსპექტირების 

საფასური განისაზღვრება 48 ლარით.“. 

kacobriobis istoriaSi erT-erTi udidesi Cineli 

filosofosi – konfuci irwmuneboda, rom Tavazianoba yvela 

profesiis adamianisaTvis aucilebeli Tviseba unda iyos, 

magram gansakuTrebiT, TavazianobiT, saxelmwifo samsaxurSi 

dasaqmebuli xalxi unda gamoirCeodneno. Tavazianobas 

`maswavlebeli kuni~ saxelmwifo marTvis erT-erT Semadgenel 

elementad ganixilavda.  

საქართველოს ფინანსთა მინისტრის 

ბრძანება №70 

2019 წლის 11 მარტი, ქ. თბილისი 

„მიმდინარე კონტროლის პროცედურების ჩატარების, სასაქონლო-მატერიალურ 

ფასეულობათა ჩამოწერის, აღიარებული საგადასახადო დავალიანების დაფარვის, 

საგადასახადო დავალიანების გადახდევინების უზრუნველყოფის ღონისძიებების 

განხორციელების, სამართალდარღვევათა საქმისწარმოების წესის დამტკიცების 

თაობაზე“ საქართველოს ფინანსთა მინისტრის 2010 წლის 31 დეკემბრის №994 

ბრძანებაში ცვლილების შეტანის შესახებ 

„ნორმატიული აქტების შესახებ“ საქართველოს ორგანული კანონის მე-20 მუხლის მე-4 

პუნქტის შესაბამისად, ვბრძანებ: 

მუხლი 1 

„მიმდინარე კონტროლის პროცედურების ჩატარების, სასაქონლო-მატერიალურ
ფასეულობათა ჩამოწერის, აღიარებული საგადასახადო დავალიანების დაფარვის, 

საგადასახადო დავალიანების გადახდევინების უზრუნველყოფის ღონისძიებების
განხორციელების, სამართალდარღვევათა საქმისწარმოების წესის დამტკიცების თაობაზე“ 

საქართველოს ფინანსთა მინისტრის 2010 წლის 31 დეკემბრის №994 ბრძანებით (სსმ III, 

31.12.2010, №172, სარეგისტრაციო კოდი: 200090000.22.033.016105) დამტკიცებული წესის: 

1. მე-18 მუხლის მე-13 პუნქტი ჩამოყალიბდეს შემდეგი რედაქციით: 

„13. რეესტრში ცვლილება შესაძლებელია განხორციელდეს შემოსავლების სამსახურის
ინიციატივით, აგრეთვე, იმ პირის ან მისი უფლებამონაცვლის განცხადების საფუძველზე, 

რომელმაც ამავე მუხლით დადგენილი წესით მიმართა შემოსავლების სამსახურს და
კონკრეტული სსა-ის მოდელი შეტანილ იქნა რეესტრში. ამ პუნქტით გათვალისწინებული
განცხადება შემოსავლების სამსახურს წარედგინება რეესტრში სსა-ის მოდელის ყოფნის
ვადის გასვლამდე არაუგვიანეს ორი თვით ადრე. განცხადებას უნდა დაერთოს
დოკუმენტაცია, რომელიც ადასტურებს სსა-ის მოცემული მოდელის წარმოების ან
მიწოდების და მისი მაკომპლექტებელი ნაწილების შეუფერხებელი განხორციელების
შესაძლებლობას (ხელშეკრულება ან/და წარმოების ტექნიკური მონაცემები).“. 

2. 233  მუხლის მე-13 პუნქტი ჩამოყალიბდეს შემდეგი რედაქციით: 

„13. რეესტრში ცვლილება შესაძლებელია განხორციელდეს შემოსავლების სამსახურის
ინიციატივით, აგრეთვე, იმ პირის ან მისი უფლებამონაცვლის განცხადების საფუძველზე, 

რომელმაც ამავე მუხლით დადგენილი წესით მიმართა შემოსავლების სამსახურს და
კონკრეტული სსა-ის მოდელი შეტანილ იქნა რეესტრში. ამ პუნქტით გათვალისწინებული
განცხადება შემოსავლების სამსახურს წარედგინება რეესტრში სსა-ის მოდელის ყოფნის
ვადის გასვლამდე არაუგვიანეს ორი თვით ადრე. განცხადებას უნდა დაერთოს
დოკუმენტაცია, რომელიც ადასტურებს სსა-ის მოცემული მოდელის წარმოების ან
მიწოდების და მისი მაკომპლექტებელი ნაწილების შეუფერხებელი განხორციელების
შესაძლებლობას (ხელშეკრულება ან/და წარმოების ტექნიკური მონაცემები).“. 

მუხლი 2 

ეს ბრძანება ამოქმედდეს გამოქვეყნებიდან მე-15 დღეს.          

საქართველოს ფინანსთა მინისტრი  

ივანე მაჭავარიანი 

საქართველოს ფინანსთა მინისტრის 

ბრძანება №71 

2019 წლის 11 მარტი, ქ. თბილისი 

„ბიუჯეტის შემოსულობების სახაზინო კოდების დამტკიცების შესახებ“ 

საქართველოს ფინანსთა მინისტრის 2007 წლის 22 ნოემბრის №1226 ბრძანებაში 

ცვლილების შეტანის შესახებ 

„ნორმატიული აქტების შესახებ“ საქართველოს ორგანული კანონის მე-20 მუხლის მე-4 

პუნქტის შესაბამისად, ვბრძანებ: 

მუხლი 1 

„ბიუჯეტის შემოსულობების სახაზინო კოდების დამტკიცების შესახებ“ საქართველოს
ფინანსთა მინისტრის 2007 წლის 22 ნოემბრის №1226 ბრძანებით (სსმ III, 29.11.2007წ., N169, 

მუხლი 1871) დამტკიცებულ დანართი N2-ში შეტანილ იქნეს ცვლილება და ბიუჯეტის
განმკარგველის – 1455 – „ა(ა)იპ ოზურგეთის მუნიციპალიტეტის პარკირების მართვის
ცენტრის“ შემდეგ დაემატოს შემდეგი შინაარსის ბიუჯეტის განმკარგველები: 

მუხლი 2 

ეს ბრძანება ამოქმედდეს გამოქვეყნებისთანავე. 

საქართველოს ფინანსთა მინისტრი  

ივანე მაჭავარიანი 

საქართველოს ოკუპირებული ტერიტორიებიდან დევნილთა, შრომის, 

ჯანმრთელობისა და სოციალური დაცვის მინისტრის 

ბრძანება №01-17/ნ 

2019 წლის 4 მარტი, ქ. თბილისი 

,,დროებითი შრომისუუნარობის გამო დახმარების დანიშვნისა და გაცემის წესის 

დამტკიცების თაობაზე“ საქართველოს შრომის, ჯანმრთელობისა და სოციალური 

დაცვის მინისტრის 2009 წლის 20 თებერვლის №87/ნ ბრძანებაში ცვლილების შეტანის 

შესახებ 

„ნორმატიული აქტების შესახებ” საქართველოს ორგანული კანონის მე-20 მუხლის მე-4 

პუნქტის შესაბამისად, ვბრძანებ: 

მუხლი 1 

„დროებითი შრომისუუნარობის გამო დახმარების დანიშვნისა და გაცემის წესის
დამტკიცების თაობაზე“ საქართველოს შრომის, ჯანმრთელობისა და სოციალური დაცვის
მინისტრის 2009 წლის 20 თებერვლის №87/ნ ბრძანებაში (სსმ III, 20.02.2009 წ., №20, მუხ. 254) 

შეტანილ იქნეს ცვლილება: 

1. ბრძანების პრეამბულა ჩამოყალიბდეს შემდეგი რედაქციით: 

„საქართველოს მთავრობის სტრუქტურის, უფლებამოსილებისა და საქმიანობის წესის
შესახებ“ საქართველოს კანონის 21-ე მუხლისა და „საქართველოს ოკუპირებული
ტერიტორიებიდან დევნილთა, შრომის, ჯანმრთელობისა და სოციალური დაცვის
სამინისტროს დებულების დამტკიცების შესახებ“ საქართველოს მთავრობის 2018 წლის 14 

სექტემბრის №473 დადგენილებით დამტკიცებული დებულების მე-3 მუხლის „ჟ“ ქვეპუნქტის
თანახმად, დროებითი შრომისუუნარობის გამო დახმარების დანიშვნისა და გაცემის
მოწესრიგების მიზნით, ვბრძანებ:“.  

2. ბრძანებით დამტკიცებული №1 დანართის (დროებითი შრომისუუნარობის გამო
დახმარების დანიშვნისა და გაცემის წესი)  

ა) პირველი მუხლი ჩამოყალიბდეს შემდეგი რედაქციით: 

„ეს წესი აწესრიგებს საქართველოს შრომის კოდექსით განსაზღვრულ დასაქმებულთათვის
(შემდგომში – დასაქმებულები) და „საჯარო სამსახურის შესახებ“ საქართველოს კანონით
განსაზღვრულ სახელმწიფო/საჯარო მოსამსახურეთათვის, აგრეთვე, ამავე კანონის მე-4 

მუხლით განსაზღვრულ პირთათვის (შემდგომში – მოსამსახურეები) დროებითი
შრომისუუნარობის გამო დახმარების დანიშვნის, გაანგარიშებისა და გაცემის საკითხებს.“; 

ბ) მე-6 მუხლის პირველი პუნქტი ჩამოყალიბდეს შემდეგი  რედაქციით: 

„1. მოსამსახურისათვის გასაცემი დროებითი შრომისუუნარობის გამო დახმარების
ოდენობის გაანგარიშების ბაზას წარმოადგენს მისი თანამდებობრივი სარგო და საკლასო
დანამატი.“. 

მუხლი 2 

ბრძანება ამოქმედდეს გამოქვეყნებისთანავე. 

საქართველოს ოკუპირებული ტერიტორიებიდან დევნილთა, 

შრომის, ჯანმრთელობისა და სოციალური დაცვის მინისტრი 

დავით სერგეენკო 

შემოსავლების სამსახურის უფროსის 

ბრძანება №4261 

2019 წლის 26 თებერვალი, ქ. თბილისი 

„საჯარო სამართლის იურიდიული პირის – შემოსავლების სამსახურის 

სტრუქტურული ერთეულების დებულების დამტკიცების თაობაზე“ შემოსავლების 

სამსახურის უფროსის 2011 წლის 2 ივნისის №2742 ბრძანებაში ცვლილების შეტანის 

შესახებ 

საქართველოს ზოგადი ადმინისტრაციული კოდექსის 63-ე მუხლისა და „საჯარო
სამართლის იურიდიული პირის – შემოსავლების სამსახურის დებულების დამტკიცების
შესახებ“ საქართველოს ფინანსთა მინისტრის 2011 წლის 23 მაისის №303 ბრძანებით
დამტკიცებული დებულების მე-3 მუხლის მე-2 პუნქტის „უ“ ქვეპუნქტის საფუძველზე,

ვბრძანებ: 

1. „საჯარო სამართლის იურიდიული პირის – შემოსავლების სამსახურის სტრუქტურული
ერთეულების დებულების დამტკიცების თაობაზე“ შემოსავლების სამსახურის უფროსის 2011 

წლის 2 ივნისის №2742 ბრძანებით დამტკიცებული „საჯარო სამართლის იურიდიული პირის
– შემოსავლების სამსახურის მომსახურების დეპარტამენტის დებულების“ (დანართი №9): 

ა) მე-5 მუხლის პირველი პუნქტის „ი“ ქვეპუნქტი ჩამოყალიბდეს შემდეგი რედაქციით: 

„ი) ორგანიზაციისათვის საქველმოქმედო ორგანიზაციის სტატუსის მინიჭებასთან, 

აღდგენასთან, ჩამორთმევასთან და გაუქმებასთან, მნიშვნელოვანი ქონებით
უზრუნველყოფილი ფიზიკური პირისათვის რეზიდენტობის მინიჭებასთან დაკავშირებული
ადმინისტრაციული წარმოების წარმართვას;“; 

ბ) მე-8 მუხლის მე-3 პუნქტის „მ“ ქვეპუნქტი ამოღებულ იქნეს. 

2. „საჯარო სამართლის იურიდიული პირის – შემოსავლების სამსახურის სტრუქტურული
ერთეულების დებულების დამტკიცების თაობაზე“ შემოსავლების სამსახურის უფროსის 2011 

წლის 2 ივნისის №2742 ბრძანებით დამტკიცებული „საჯარო სამართლის იურიდიული პირის
– შემოსავლების სამსახურის ანალიტიკური დეპარტამენტის დებულების“ (დანართი №14): 

ა) მე-5 მუხლის „კ“ ქვეპუნქტის შემდეგ დაემატოს შემდეგი შინაარსის „კ1“ ქვეპუნქტი: 

„კ1) გადასახადის გადამხდელისთვის სიდიდის შესაბამისი კატეგორიის განსაზღვრასთან
დაკავშირებით სათანადო ღონისძიებების განხორციელება;“; 

ბ) მე-8 მუხლის „ფ“ ქვეპუნქტის შემდეგ დაემატოს შემდეგი შინაარსის „ფ1“ ქვეპუნქტი: 

„ფ1) გადასახადის გადამხდელისთვის სიდიდის შესაბამისი კატეგორიის განსაზღვრასთან
დაკავშირებით სათანადო ღონისძიებების განხორციელება;“. 

3. ეს ბრძანება ამოქმედდეს ხელმოწერისთანავე. 

სამსახურის უფროსი  

ვახტანგ ლაშქარაძე 

შემოსავლების სამსახურის უფროსის 

ბრძანება №3699 

2019 წლის 21 თებერვალი, ქ. თბილისი 

„საჯარო სამართლის იურიდიული პირის – შემოსავლების სამსახურის 

შინაგანაწესის დამტკიცების შესახებ“ შემოსავლების სამსახურის უფროსის 2014 წლის 

18 ივლისის №34134 ბრძანებაში ცვლილების შეტანის შესახებ 

საქართველოს ზოგადი ადმინისტრაციული კოდექსის 63-ე მუხლისა და „საჯარო
სამართლის იურიდიული პირის – შემოსავლების სამსახურის დებულების დამტკიცების
შესახებ“ საქართველოს ფინანსთა მინისტრის 2011 წლის 23 მაისის №303 ბრძანებით
დამტკიცებული დებულების მე-3 მუხლის მე-2 პუნქტის „რ“ და „უ“ ქვეპუნქტების
საფუძველზე, ვბრძანებ: 

1. „საჯარო სამართლის იურიდიული პირის – შემოსავლების სამსახურის შინაგანაწესის
დამტკიცების შესახებ“ შემოსავლების სამსახურის უფროსის 2014 წლის 18 ივლისის №34134 

ბრძანებით დამტკიცებული „საჯარო სამართლის იურიდიული პირის – შემოსავლების
სამსახურის შინაგანაწესის“ (დანართი №1): 

ა) მე-4 მუხლის პირველი პუნქტის „კ“ ქვეპუნქტი ჩამოყალიბდეს შემდეგი რედაქციით:  

„კ) მონაწილეობა მიიღოს „ლატარიების, აზარტული და მომგებიანი თამაშობების
მოწყობის შესახებ“ საქართველოს კანონით გათვალისწინებულ აზარტულ თამაშობებში, 

გარდა აზარტული თამაშობების თითოეულ სახეობაზე ნებართვის მფლობელის მიერ
სანებართვო პირობების შესრულების კონტროლის/შემოწმების მიზნით გამოცემული
შესაბამისი ინდივიდუალური ადმინისტრაციულ-სამართლებრივი აქტით განსაზღვრულ
ვადაში განხორციელებული ნებისმიერი სახის აქტივობის შემთხვევებისა;“; 

ბ) მე-9 მუხლს დაემატოს შემდეგი შინაარსის მე-7 პუნქტი: 

„7. სტრუქტურული ერთეულის (დეპარტამენტის) ხელმძღვანელი უფლებამოსილია
სამსახურის უფროსთან შეთანხმებით მის დაქვემდებარებაში მყოფი თანამშრომელი
კონკრეტული დავალების შესრულების მიზნით განსაზღვრული ვადით გაათავისუფლოს ამ
მუხლით გათვალისწინებული შეზღუდვებისგან, თუ აღნიშნული დავალების შესრულება არ
არის დამოკიდებული სამსახურში ყოფნასთან.“ 

2. ეს ბრძანება ამოქმედდეს ხელმოწერისთანავე. 

სამსახურის უფროსი  

ვ. ლაშქარაძე 

შემოსავლების სამსახურის 

ბრძანება №5578 

2019 წლის 11 მარტი, ქ. თბილისი 

„საჯარო სამართლის იურიდიული პირის – შემოსავლების სამსახურის 

სტრუქტურული ერთეულების დებულების დამტკიცების თაობაზე“ შემოსავლების 

სამსახურის უფროსის 2011 წლის 2 ივნისის №2742 ბრძანებაში ცვლილების შეტანის 

შესახებ 

საქართველოს ზოგადი ადმინისტრაციული  კოდექსის 63-ე მუხლისა და „საჯარო
სამართლის იურიდიული პირის – შემოსავლების სამსახურის დებულების დამტკიცების
შესახებ“ საქართველოს ფინანსთა მინისტრის 2011 წლის 23 მაისის №303 ბრძანებით
დამტკიცებული  დებულების  მე-3  მუხლის მე-2  პუნქტის „უ“ ქვეპუნქტის საფუძველზე, 

ვბრძანებ: 

მუხლი 1. „საჯარო სამართლის იურიდიული პირის – შემოსავლების სამსახურის
სტრუქტურული ერთეულების დებულების დამტკიცების თაობაზე“ შემოსავლების
სამსახურის უფროსის 2011 წლის 2 ივნისის №2742 ბრძანებით დამტკიცებული: 

1. „საჯარო სამართლის იურიდიული პირის – შემოსავლების სამსახურის იურიდიული
დეპარტამენტის დებულების“ (დანართი №6): 

ა) მე-3 მუხლის პირველი პუნქტის „ი“ ქვეპუნქტის შემდეგ დაემატოს შემდეგი შინაარსის
„ი1“ ქვეპუნქტი: 

„ი1) საქართველოს ფინანსთა მინისტრის 2018 წლის 28 დეკემბრის №480 ბრძანების
საფუძველზე, „დასაბეგრი ბაზის შემცირების და მოგების გადატანის“ (BEPS) პროექტის მე-5 

სამოქმედო გეგმით განსაზღვრულ საკითხებზე, შემოსავლების სამსახურის მიერ
გამოცემული წინასწარი გადაწყვეტილებების ფინანსთა სამინისტროში გაგზავნა;“; 

ბ) მე-6 მუხლის მე-2 პუნქტის „ვ“ ქვეპუნქტის შემდეგ დაემატოს შემდეგი შინაარსის „ვ1“ 

ქვეპუნქტი: 

„ვ1) საქართველოს ფინანსთა მინისტრის 2018 წლის 28 დეკემბრის №480 ბრძანების
საფუძველზე, „დასაბეგრი ბაზის შემცირების და მოგების გადატანის“ (BEPS) პროექტის მე-5 

სამოქმედო გეგმით განსაზღვრულ საკითხებზე, შემოსავლების სამსახურის მიერ
გამოცემული წინასწარი გადაწყვეტილებების ფინანსთა სამინისტროში გაგზავნა;“. 

2. „საჯარო სამართლის იურიდიული პირის – შემოსავლების სამსახურის აუდიტის
დეპარტამენტის დებულების“ (დანართი №8): 

ა) მე-7 მუხლის პირველი პუნქტი ჩამოყალიბდეს შემდეგი რედაქციით: 

„1. დეპარტამენტის სტრუქტურული ერთეულებია: 

ა) საგადასახადო შემოწმების №1 სამმართველო; 

ბ) საგადასახადო შემოწმების №2 სამმართველო; 

გ) საგადასახადო შემოწმების №3 სამმართველო; 

დ) საგადასახადო შემოწმების №4 სამმართველო; 

ე) საგადასახადო შემოწმების №5 სამმართველო; 

ვ) საგადასახადო შემოწმების №6 სამმართველო; 

ზ) საგადასახადო შემოწმების №7 სამმართველო; 

თ) საგადასახადო შემოწმების №8 სამმართველო; 

ი) მსხვილი გადასახადის გადამხდელის კატეგორიის მქონე პირების საგადასახადო
შემოწმების სამმართველო; 

კ) საგადასახადო დეკლარაციების კონტროლის სამმართველო; 

ლ) საგადასახადო დეკლარაციების კონტროლის განხორციელებისა და გადასახადის
გადამხდელთა მოთხოვნის დამუშავების სამმართველო; 

მ)  აუდიტის ტექნიკური უზრუნველყოფის სამმართველო; 

ნ) საგადასახადო მონიტორინგის სამმართველო; 

ო)  ხარისხის კონტროლის სამმართველო; 

პ) მედიაციის სამმართველო; 

ჟ) საერთაშორისო კონტროლირებული ოპერაციების საკითხთა შეფასების
(ტრანსფერფრაიზინგის) სამმართველო.“; 

ბ) მე-8 და მე-9 მუხლები ჩამოყალიბდეს შემდეგი რედაქციით: 

„მუხლი 8.  საგადასახადო შემოწმების №1, №2, №3, №4, №5, №6, №7, №8 

სამმართველოები 

საგადასახადო შემოწმების №1, №2, №3, №4, №5, №6, №7, №8 სამმართველოების
ფუნქციებია:  

ა) საგადასახადო კანონმდებლობით დადგენილი წესით, გასვლითი და კამერალური
საგადასახადო შემოწმებების, მათ შორის, საწარმოს რეორგანიზაციასთან/ლიკვიდაციასთან
დაკავშირებული საგადასახადო შემოწმებების ჩატარება; 

ბ) საგადასახადო კანონმდებლობით დადგენილი წესით და ვადებში საგადასახადო
შემოწმების აქტების შედგენა, შემოწმების მასალების განხილვა, საჭიროების შემთხვევაში, 

შესაბამისი დასკვნების მომზადება (მათ შორის, საგადასახადო დავებთან დაკავშირებით, 

ხარისხის კონტროლის შედეგებზე მომზადებულ რეკომენდაციებთან დაკავშირებით და
ალტერნატიული აუდიტის შედეგებთან დაკავშირებით), შემოწმების მასალების განხილვის
შედეგებზე გადასახადების ან/და სანქციების დარიცხვის, შემცირების ან არდარიცხვის
შესახებ გადაწყვეტილების პროექტის მომზადების მიზნით, დეპარტამენტის შესაბამისი
სამმართველოსთვის მასალების წარდგენა; 

გ) განსაზღვრულ შემთხვევებში საგადასახადო შემოწმების აქტების/ოქმების პროექტების
შედგენა და განხილვა. სათანადო დანართებთან ერთად, მათი შესაბამისი
სამმართველოსათვის გადაგზავნა ან/და გადასახადის გადამხდელისათვის გადაცემა;          

დ) შესაბამისი საფუძვლების არსებობის პირობებში (აქტის/ოქმის პროექტებთან
დაკავშირებით, აუდიტის დეპარტამენტის სათათბირო საბჭოს ან/და შემოსავლების
სამსახურის მედიაციის საბჭოს გადაწყვეტილებები) სათანადო დასკვნების ან/და
საგადასახადო შემოწმების აქტის შედგენის უზრუნველყოფა;       

ე) გასვლითი ან კამერალური საგადასახადო შემოწმების ფარგლებში, გადასახადის
გადამხდელის საქმიანობის მიმდინარე კონტროლის პროცედურების ჩატარება ან ამ
პროცედურების ჩასატარებლად შესაბამისი წინადადებების წარდგენა დეპარტამენტის
ხელმძღვანელობისათვის. გასვლითი ან კამერალური საგადასახადო შემოწმების პროცესის
მონიტორინგი ან/და აუდიტორების მიერ საგადასახადო აუდიტის სახელმძღვანელოს
დებულებათა დაცვის მონიტორინგი; 

ვ) შემოწმების მასალებიდან გამომდინარე, შემხვედრი საგადასახადო შემოწმების
ჩატარების შესახებ დეპარტამენტის უფროსისათვის წინადადებების წარდგენა ან/და
შესაბამისი სამმართველოსთვის სათანადო მასალების მიწოდების უზრუნველყოფა; 

ზ) გადასახადის გადამხდელის მიერ წარმოდგენილი მონაცემების (დეკლარაციების და
სხვა გაანგარიშებების), ასევე შემოსავლების სამსახურის ერთიანი საინფორმაციო ბაზიდან
მიღებული ინფორმაციის თემატურად დამუშავება-ანალიზი და შესაბამისი წინადადებების
წარდგენა დეპარტამენტის ხელმძღვანელობისათვის შემდგომში შემოწმების ჩატარების
მიზნით; 

თ) საგადასახადო კონტროლთან დაკავშირებული ღონისძიებების განხორციელების
მიზნით, გადასახადის გადამხდელის საქმიანობაზე მიმდინარე კონტროლის პროცედურების
ჩატარების ან/და ექსპერტიზის დანიშვნის შესახებ გადაწყვეტილების მიღება და
ინფორმაციის მიწოდება შესაბამისი სამმართველოსთვის – დეპარტამენტის
უფროსის/მოადგილისათვის სათანადო ბრძანების პროექტის მოსამზადებლად; 

ი) კომპეტენციის ფარგლებში, საგადასახადო სამართალდარღვევის ან/და
ადმინისტრაციული სამართალდარღვევის გამოვლენის შემთხვევაში, შესაბამისი
სამართალდარღვევის ოქმების შედგენის და აუდიტის ტექნიკური უზრუნველყოფის
სამმართველოსათვის შემდგომი რეაგირებისათვის დაუყოვნებლივ გადაცემის
უზრუნველყოფა; 

კ) დანაშაულის ნიშნების არსებობისას საგამოძიებო ორგანოსათვის გადაცემის მიზნით, 

შემოწმების მასალების მიწოდება შესაბამისი სტრუქტურული ერთეულისათვის და
კომპეტენციის ფარგლებში, საგადასახადო შემოწმების უზრუნველსაყოფად, შესაბამის
საგამოძიებო, მაკონტროლებელ და სხვა ორგანოებთან თანამშრომლობა; 

ლ) საქართველოს საგადასახადო კოდექსის XIV კარით გათვალისწინებული ინფორმაციის
ან/და დოკუმენტაციის მომზადებაში მონაწილეობის მიღება, საჭიროების შემთხვევაში, მათი
მოპოვების მიზნით, საგადასახადო შემოწმების განხორციელება; 

მ) საგადასახადო შემოწმებებთან დაკავშირებით შემოსული კორესპონდენციის განხილვა
და შესაბამისი წინადადებების დეპარტამენტის ხელმძღვანელობის წინაშე წარდგენის
უზრუნველყოფა; 

ნ) საგადასახადო კანონმდებლობაში ხარვეზების გამოვლენა და შესაბამისი
წინადადებების დეპარტამენტის ხელმძღვანელობისათვის წარდგენა; 

ო) დეპარტამენტის ხელმძღვანელობის სხვა დავალებებისა და მითითებების შესრულება. 

მუხლი 9. მსხვილი გადასახადის გადამხდელის კატეგორიის მქონე პირების საგადასახადო
შემოწმების სამმართველო 

 მსხვილი გადასახადის გადამხდელის კატეგორიის მქონე პირების საგადასახადო
შემოწმების სამმართველო ახორციელებს ამ დებულების მე-8 მუხლით გათვალისწინებულ
უფლებამოსილებებს მსხვილი გადასახადის გადამხდელის კატეგორიის მქონე პირების
მიმართ.“; 

გ) 91 და 92  მუხლები ჩამოყალიბდეს შემდეგი რედაქციით: 

„მუხლი 91 . საგადასახადო დეკლარაციების კონტროლის სამმართველო  

საგადასახადო დეკლარაციების კონტროლის სამმართველო ახორციელებს: 

ა) შესაბამის შემთხვევებში, გადასახადის გადამხდელის მიერ წარმოდგენილი იმ
დეკლარაციების მონაცემების დამუშავებას, რომლებთან დაკავშირებითაც ანალიტიკური
დეპარტამენტის მიერ, საგადასახადო ვალდებულებების ნებაყოფლობით შესრულების
უზრუნველსაყოფად წარმოდგენილი დეკლარაციების ანალიზის შედეგად, განისაზღვრა
რისკის ფაქტორების არსებობა. აგრეთვე, საჭიროების შემთხვევაში, სათანადო
დასკვნის/შესაგებლის მომზადებას; 

ბ) საჭიროების შემთხვევაში, ამ მუხლის „ა“ ქვეპუნქტით განსაზღვრული ფუნქციების
შესრულებისას მიღებული ინფორმაციის ხელმძღვანელობისათვის წარდგენას ანალიტიკური
დეპარტამენტისთვის გადასაგზავნად. ამ უკანასკვნელის მხრიდან შემდგომში, საგადასახადო
კონტროლისათვის გადასახადის გადამხდელთა შესარჩევად, ზოგადი ანალიტიკური
პროცედურების განხორციელებისას გამოსაყენებლად; 

გ) ამ მუხლის „ა“ – „ბ“ ქვეპუნქტებით განსაზღვრული ფუნქციების შესრულებისას, 

საჭიროების შემთხვევაში, გადასახადის გადამხდელებთან კომუნიკაციის განხორციელებას; 

დ) კომპეტენციის ფარგლებში, საქართველოს ფინანსთა სამინისტროს სისტემაში
მიმდინარე საგადასახადო დავებში მონაწილეობას ან/და საგადასახადო დავებთან
დაკავშირებით დავის განმხილველი ორგანოს მხრიდან მოთხოვნილი ინფორმაციის
მომზადებას და მიღებული გადაწყვეტილებების აღსრულებას; 

ე) დეპარტამენტის ხელმძღვანელობის სხვა დავალებებისა და მითითებების შესრულებას.“ 

მუხლი 92. საერთაშორისო კონტროლირებული ოპერაციების საკითხთა შეფასების
(ტრანსფერფრაიზინგის) სამმართველო: 

1. საერთაშორისო კონტროლირებული ოპერაციების საკითხთა შეფასების
(ტრანსფერფრაიზინგის) სამმართველოს ფუნქციებია: 

ა) საგადასახადო კანონმდებლობით დადგენილი წესით, საგადასახადო შემოწმებების
ჩატარება და მიმდინარე საგადასახადო შემოწმებებში ჩართვა, საწარმოებს შორის
განხორციელებული კონტროლირებული ოპერაციების შეფასების კუთხით, თუ ოპერაციის
ერთ-ერთი მხარე: 

ა.ა) შეღავათიანი დაბეგვრის მქონე/ოფშორული ქვეყნის რეზიდენტია; 

ა.ბ) იკვეთება ურთიერთდამოკიდებულება საქართველოს საგადასახადო კოდექსის XVII 

თავის მოთხოვნათა შესაბამისად. 

ბ) საგადასახადო კანონმდებლობით დადგენილი წესით და ვადებში საგადასახადო
შემოწმების აქტების შედგენა, შემოწმების მასალების განხილვა, საჭიროების შემთხვევაში, 

შესაბამისი დასკვნების მომზადება (მათ შორის, საგადასახადო დავებთან დაკავშირებით, 

ხარისხის კონტროლის შედეგებზე მომზადებულ რეკომენდაციებთან დაკავშირებით), 

შემოწმების მასალების განხილვის შედეგებზე გადასახადების ან/და სანქციების დარიცხვის, 

შემცირების ან არდარიცხვის შესახებ გადაწყვეტილების პროექტის მომზადების მიზნით, 

დეპარტამენტის შესაბამისი სამმართველოსთვის მასალების წარდგენა; 

გ) საგადასახადო შემოწმების აქტების/ოქმების პროექტების შედგენა და განხილვა. 

სათანადო დანართებთან ერთად, მათი შესაბამისი სამმართველოსათვის გადაგზავნა ან/და
გადასახადის გადამხდელისათვის გადაცემა; 

დ) შესაბამისი საფუძვლების არსებობის პირობებში (აქტის/ოქმის პროექტებთან
დაკავშირებით, აუდიტის დეპარტამენტის სათათბირო საბჭოს ან/და შემოსავლების
სამსახურის მედიაციის საბჭოს გადაწყვეტილებები) სათანადო დასკვნების ან/და
საგადასახადო შემოწმების აქტის შედგენის უზრუნველყოფა; 

ე) შემოწმების მასალებიდან გამომდინარე, შემხვედრი საგადასახადო შემოწმების
ჩატარების შესახებ დეპარტამენტის უფროსისათვის წინადადებების წარდგენა ან/და
შესაბამისი სამმართველოსთვის სათანადო მასალების მიწოდების უზრუნველყოფა; 

ვ) კომპეტენციის ფარგლებში, საგადასახადო სამართალდარღვევის ან/და
ადმინისტრაციული სამართალდარღვევის გამოვლენის შემთხვევაში, შესაბამისი
სამართალდარღვევის ოქმების შედგენის და აუდიტის ტექნიკური უზრუნველყოფის
სამმართველოსათვის შემდგომი რეაგირებისათვის დაუყოვნებლივ გადაცემის
უზრუნველყოფა; 

ზ) დანაშაულის ნიშნების არსებობისას საგამოძიებო ორგანოსათვის გადაცემის მიზნით, 

შემოწმების მასალების მიწოდება შესაბამისი სტრუქტურული ერთეულისათვის და
კომპეტენციის ფარგლებში, საგადასახადო შემოწმების უზრუნველსაყოფად, შესაბამის
საგამოძიებო, მაკონტროლებელ და სხვა ორგანოებთან თანამშრომლობა; 

თ) საჭიროების შემთხვევაში, შესაბამისი ქვეყნებიდან ინფორმაციის გამოთხოვის
წინადადებების წარდგენა აუდიტის დეპარტამენტის უფროსისათვის; 

ი) დეპარტამენტის ხელმძღვანელობის სხვა დავალებებისა და მითითებების შესრულება. 

2. საერთაშორისო კონტროლირებული ოპერაციების საკითხების შეფასების
(ტრანსფერფრაიზინგის) სამმართველო ასევე უფლებამოსილია, განახორციელოს
საგადასახადო შემოწმება იმ შემთხვევაში, თუ არ არსებობს ამ მუხლის პირველი პუნქტის „ა“ 

ქვეპუნქტით გათვალისწინებული გარემოებები.“. 

მუხლი 2.  ეს ბრძანება ამოქმედდეს 2019 წლის 20 მარტიდან. 

სამსახურის უფროსი                                                                     

 ვახტანგ ლაშქარაძე 

a u q c i o n i

auqcioni

საქართველოს ფინანსთა სამინისტროს სახაზინო ვალდებულების 
აუქციონის შედეგი 

12.03.2019    

2019 წლის 12 მარტს ფინანსთა სამინისტროს სახაზინო ვალდებულებების აუქციონზე 20 
000 000 ლარის ნომინალური ღირებულების 182-დღიანი ვადიანობის ფასიანი 
ქაღალდები გაიყიდა. 

აუქციონში მონაწილეობა მიიღო შვიდმა კომერციულმა ბანკმა. მოთხოვნამ შეადგინა 63 
500 000 ლარი. მინიმალური საპროცენტო განაკვეთი 6.750 პროცენტით, მაქსიმალური 6.770 
პროცენტით, ხოლო საშუალო შეწონილი 6.755 პროცენტით განისაზღვრა. 

 

 

საქართველოს ფინანსთა სამინისტროს სახაზინო ობლიგაციების 
აუქციონის შედეგი 

12.03.2019    

2019 წლის 12 მარტს ფინანსთა სამინისტროს სახაზინო ობლიგაციების აუქციონზე 
გაიყიდა 40 000 000 ლარის ნომინალური ღირებულების 2-წლიანი ვადიანობის ფასიანი 
ქაღალდები. 

აუქციონში მონაწილეობა მიიღო ოთხმა კომერციულმა ბანკმა. მოთხოვნამ შეადგინა 66 050 
000 ლარი. მინიმალური საპროცენტო განაკვეთი 7.000 პროცენტით, მაქსიმალური 7.030 
პროცენტით, ხოლო საშუალო შეწონილი 7.019 პროცენტით განისაზღვრა. 

კუპონური საპროცენტო განაკვეთი 7.250 პროცენტს შეადგენდა. კუპონის გადახდა 
მოხდება წელიწადში ორჯერ, ყოველ ექვს თვეში. 

ფულადი გზავნილები თებერვალში 
15.03.2019    

2019 წლის თებერვალში ქვეყანაში შემოსული ფულადი გზავნილების ნაკადების 
მოცულობამ 125.5 მლნ აშშ დოლარი (332.9 მლნ ლარი) შეადგინა, რაც 10.2 პროცენტით (11.6 
მლნ აშშ დოლარით) მეტია 2018 წლის თებერვლის ანალოგიურ მაჩვენებელზე. 

 

უცხოეთიდან საქართველოში ფულადი გზავნილების 92.0 პროცენტი იმ 15 უმსხვილეს 
დონორ ქვეყანაზე მოდის, საიდანაც ასეთი გზავნილების მოცულობამ თებერვალში 1 მლნ აშშ 
დოლარს გადააჭარბა. იმავე 15 ქვეყანაზე გასული წლის თებერვალში მთელი ფულადი 
გზავნილების  92.2 პროცენტი მოდიოდა. 

auqcioni

PDF created with pdfFactory Pro trial version www.pdffactory.com

http://www.pdffactory.com


51

------------   gadasaxadebi   # 5   2019   ------------

  ფულადი 
გზავნილების 
მოცულობა 

(თებერვალი, 2019) 

მლნ აშშ დოლარი 

ხვედრითი წილი ფულადი 
გზავნილების მთლიან 
მოცულობაში,% 

თებერვალი, 
2018 

თებერვალი, 
2019 

სულ   125.5 100.0 100.0 

ევროკავშირის ქვეყნები, 
სულ 

41.90 35.31 33.40 

მათ შორის:       

იტალია 17.44 12.38 13.90 

საბერძნეთი 14.16 11.80 11.29 

გერმანია 3.57 2.70 2.85 

ესპანეთი 3.48 2.61 2.78 

პოლონეთი 2.22 0.71 1.77 

საფრანგეთი 1.86 1.23 1.48 

გაერთიანებული სამეფო 1.38 1.14 1.10 

დანარჩენი ქვეყნები, 
სულ 

83.57 64.69 66.60 

მათ შორის:       

რუსეთი 31.62 29.25 25.20 

ისრაელი 12.83 10.39 10.22 

აშშ 12.73 7.24 10.15 

თურქეთი 7.70 8.72 6.14 

უკრაინა 2.33 1.91 1.85 

ყირგიზეთი 1.47 0.12 1.17 

აზერბაიჯანი 1.42 1.16 1.13 

ყაზახეთი 1.28 0.81 1.02 

2019 წლის თებერვალში საქართველოდან საზღვარგარეთ 17.7 მლნ აშშ დოლარი (47.1 მლნ 
ლარი) გადაიგზავნა, ნაცვლად 18.0 მლნ აშშ დოლარისა (44.3 მლნ ლარისა) 2018 წლის 
თებერვალში. 

kiTxva - pasuxi

kiTxva - pasuxi

დამრგვალების მეთოდი 

კითხვა: 

როგორ ხდება დამრგვალება?  

პასუხი: 

ნაღდი ფულით ანგარიშსწორებისას დამრგვალების მეთოდი გამოიყენება მაშინ, როდესაც 
ერთეული პროდუქტის/მომსახურების ფასი ან რამდენიმე პროდუქტის/მომსახურების 
ჯამური ღირებულება 0-ზე ან 5-ზე არ მთავრდება. ამ შემთხვევაში, ფასის დამრგვალება 
მოხდება მეტობით ან ნაკლებობით უახლოეს 5-ის ჯერად რიცხვამდე შემდეგი პრინციპით: 

1 და 2 თეთრზე დამთავრებული გადასახდელი თანხა მრგვალდება ნაკლებობით 0-მდე; 

3 და 4 თეთრზე დამთავრებული გადასახდელი თანხა მრგვალდება მეტობით 5-მდე; 

6 და 7 თეთრზე დამთავრებული გადასახდელი თანხა მრგვალდება ნაკლებობით 5-მდე; 

8 და 9 თეთრზე დამთავრებული გადასახდელი თანხა მრგვალდება მეტობით შესაბამის 
ათეულამდე. 

კანონით გათვალისწინებული დამრგვალების პრინციპის შესაბამისად, ფასები თითოეულ 
პროდუქტსა და მომსახურებაზე უცვლელი დარჩება. დამრგვალების პრინციპი გავრცელდება 
მხოლოდ ნაღდი ანგარიშსწორების პროცესში როგორც ერთეული ასევე რამდენიმე 
პროდუქტის ან მომსახურების ჯამურ ღირებულებაზე. მაგალითად:  

0.21₾ ან 0.22₾ -ზე დამთავრებული გადასახდელი თანხა დამრგვალდება 0.20₾ - მდე; 

0.23₾ ან 0.24₾ -ზე დამთავრებული გადასახდელი თანხა დამრგვალდება 0.25₾ - მდე; 

0.26₾  და 0.27₾ -ზე დამთავრებული გადასახდელი თანხა დამრგვალება 0.25₾ - მდე; 

0.28₾ და 0.29₾ -ზე დამთავრებული გადასახდელი თანხა დამრგვალდება 0.30₾ - მდე. 

კითხვა: 

რატომ გახდა საჭირო 1 & 2 თეთრის ნომინალის მონეტების მიმოქცევიდან ამოღება?  

პასუხი: 

პირველ რიგში აღსანიშნავია, რომ ამ ნომინალის მონეტების დაბალი მსყიდველობითი 
უნარის გამო ვერ ხერხდება მათი შემდგომი გამოყენება, არ ხდება ბრუნვა, მიმოქცევაში 
გადის და ილექება. შესაბამისად, დალექვის კოეფიციენტი ამ პერიოდისათვის 1-თეთრიანი 
მონეტისათვის 98%-ს, ხოლო 2 თეთრიანი მონეტისათვის - 74%-ს შეადგენს. ამასთან ერთად, 
როგორც პრაქტიკულმა დაკვირვებამ აჩვენა, ხშირ შემთხვევაში მომხმარებლები არ იღებენ 
სავაჭრო და მომსახურების ობიექტების მიერ ანგარიშსწორების პროცესში ხურდის სახით 
დაბრუნებულ 1 და 2-თეთრიან მონეტებს.  

გარდა იმისა, რომ აღნიშნულ მონეტებს არ გააჩნიათ მსყიდველობითი უნარი, 
მიმოქცევაში მათი ბრუნვა დამატებით გაუმართლებელ ფინანსურ ხარჯებთანაა 
დაკავშირებული. კერძოდ, 1 ცალი 1 თეთრის მონეტის დამზადების ხარჯი საშუალოდ - 0.021 
ლარს შეადგენს, ხოლო 2 თეთრის მონეტის - 0.033 ლარს, რაც მათ ნომინალურ ღირებულებას 
მნიშვნელოვნად აღემატება. ასევე გასათვალისწინებელია, 1 და 2 თეთრის ნომინალის 
მონეტების მიმოქცევაში ბრუნვასთან (დახარისხების, შენახვის, ტრანსპორტირებისა და ა.შ.) 
დაკავშირებული მაღალი ხარჯები და დამუშავების ტექნიკური სირთულეები. 

კითხვა: 

რა გავლენას მოახდენს 1 & 2 თეთრის ნომინალის მონეტების მიმოქცევიდან ამოღება 
ფასწარმოქმნის სტრუქტურაზე? გამოიწვევს თუ არა იგი ფასების ზრდას?  

პასუხი: 

კანონით გათვალისწინებული დამრგვალების პრინციპის შესაბამისად, ფასები თითოეულ 
პროდუქტსა და მომსახურებაზე უცვლელი დარჩება. დამრგვალების პრინციპი გავრცელდება 
მხოლოდ ნაღდი ანგარიშსწორების პროცესში როგორც ერთეული პროდუქტის შეძენისა და 
მომსახურების გაწევის შემთხვევაში, ისე რამოდენიმე პროდუქტის ან მომსახურების ფასების 
საერთო ჯამზე. 

უნაღდო ანგარიშსწორება უცვლელად, ერთი თეთრის სიზუსტით განხორციელდება, რაც 
თავის მხრივ გამორიცხავს ცალკეულ პროდუქტსა და მომსახურებაზე ფასების ცვლილებას. 

განვიხილოთ რამდენიმე განსხვავებული ფასის მქონე პროდუქტის შეძენის ან 
მომსახურების გაწევის პროცედურა, როდესაც ნაღდი ანგარიშსწორებისას 
პროდუქტების/მომსახურების ფასების საერთო ჯამი ან ცალკეული 
პროდუქტის/მომსახურების ფასი არ მთავრდება 0-ზე ან 5-ზე. 

მაგალითი 1.  

თუ #1 პროდუქტის/მომსახურების ღირებულებაა 0.99₾, პროდუქტი #2-ის ღირებულება -
0.76₾, ხოლო პროდუქტი #3-ის ღირებულება - 0.82₾ -ს შეადგენს, მომხმარებელს 
ზემოაღნიშნული სამი პროდუქტის ყიდვისას ჯამში 2,55₾ -ის გადახდა მოუწევს, რადგან 
0.99+0.76+0.82= 2,57₾ -ის დამრგვალების შემდეგ გადასახდელი თანხა 2 თეთრით ნაკლები, 
ანუ 2,55₾  იქნება. 

მაგალითი 2.  

თუ #1 პროდუქტის/მომსახურების ღირებულებაა 0.53₾, პროდუქტი #2-ის ღირებულება -
0.42₾, პროდუქტი #3-ის ღირებულება - 0.36₾, ხოლო პროდუქტი #4-ის ღირებულება - 0.27₾-ს 
შეადგენს, მომხმარებელს ზემოაღნიშნული ოთხი პროდუქტის ყიდვისას ჯამში 1.60₾-ის 
გადახდა მოუწევს, რადგან 0.53+0.42+0.36+0.27=1,58₾ -ის დამრგვალების შემდეგ 
გადასახდელი თანხა 2 თეთრით მეტი, ანუ 1,60₾ იქნება.  

განვიხილოთ ერთეული პროდუქტის შეძენის ან მომსახურების გაწევის შემთხვევები, 
როდესაც ფასი 0-ზე ან 5-ზე არ მთავრდება: 

 
მაგალითი 1.  
თუ #1 პროდუქტის/მომსახურების ფასია 0.58₾, მომხმარებლის მიერ გადასახდელი თანხა 

0.60₾ -მდე დამრგვალდება.  
 

მაგალითი 2.  
თუ #2 პროდუქტის/მომსახურების ფასია 0.92₾, მომხმარებლის მიერ გადასახდელი თანხა 
0.90₾ -მდე დამრგვალდება.  

 
კითხვა: 

გამოიწვევს თუ არა დამრგვალება ინფლაციას? 
  
პასუხი: 

იმ ქვეყნების პრაქტიკის გამოცდილების შესწავლამ და დაკვირვებამ, სადაც 
დამრგვალების მეთოდი უკვე დიდი ხანია მოქმედებს გვიჩვენა, რომ ნაღდი 
ანგარიშსწორებისას დამრგვალების მეთოდის გამოყენება ინფლაციას არ იწვევს.  

კითხვა: 

დამრგვალების მეთოდი მოქმედებს თუ არა უნაღდო ანგარიშსწორებისას? 
 
პასუხი: 

 თანხის დამრგვალება მოხდება მხოლოდ ნაღდი ფულით ანგარიშსწორებისას, ხოლო 
უნაღდო ანგარიშსწორება უცვლელად, ერთი თეთრის სიზუსტით განხორციელდება. 

კითხვა: 

როგორ ხდება დამრგვალების მეთოდის გამოყენება კომუნალური გადასახადების 
გადახდისას? 

 
პასუხი: 

მომხმარებლის მიერ კომუნალური გადასახადების გადახდის პროცესი, მოქმედი 
კანონმდებლობით, წარმოადგენს გადახდის ოპერაციას და არ განეკუთვნება ნაღდი ფორმით 
ანგარიშსწორების პროცესს, შესაბამისად, მასზე არ ვრცელდება დამრგვალების მეთოდი და 
მათი გადახდა განხორციელდება კლიენტის მოთხოვნის შესაბამისად.  

კითხვა: 

როგორ ხდება დამრგვალების მეთოდის გამოყენება ვალუტის ყიდვა-გაყიდვის 
ოპერაციების განხორციელებისას? 

 
პასუხი: 

ნაღდი ანგარიშსწორებით განხორციელებულ ვალუტის ყიდვა-გაყიდვის ოპერაციებზე 
ვრცელდება დამრგვალების არსებული მეთოდი, ანუ გადასახდელი თანხის დამრგვალება 
მოხდება მეტობით ან ნაკლებობით უახლოეს 5-ის ჯერად რიცხვამდე. 

კითხვა: 

კონვერტაციის ორდერებში რა თანხა უნდა ჩაიწეროს დამრგვალებული თუ რეალური? 
 
პასუხი: 

ნაღდი ფულით კონვერტაციის დოკუმენტში უნდა მიეთითოს როგორც რეალურად 
გადასახდელი, ისე დამრგვალებული თანხა (ასევე მიზანშეწონილია მათ შორის 
განსხვავებული-დამრგვალების თანხის დაფიქსირება).  

მაგალითი 1.  

თუ 5 დოლარის ყიდვა უნდა კლიენტს, რომლისთვისაც საჭიროა 10.13 ₾, ამ შემთხვევაში 
გადასახდელი თანხა დამრგვალდება მეტობით და შესაბამისად, ორდერში ჩაიწერება: 

შემოსავალი - 10.13₾ 
დამრგვალება - 0.02 ₾ 
სულ შემოსავალი - 10.15 ₾;  

მაგალითი 2.  

თუ 5 დოლარის ყიდვა უნდა კლიენტს, რომლისთვისაც საჭიროა 10.12 ₾, ამ შემთხვევაში 
გადასახდელი თანხა დამრგვალდება ნაკლებობით და შესაბამისად, ორდერში ჩაიწერება: 

შემოსავალი - 10.12₾ 
დამრგვალება - 0.02 ₾ 
სულ შემოსავალი - 10.10 ₾; 
 
კითხვა: 

თუ მომხმარებელი უკმაყოფილებას გამოთქვამს საერთო თანხის დამრგვალებაზე, რა 
სახის რეაგირება უნდა მოახდინოს მოლარემ? 

 
პასუხი: 

მოლარემ უნდა აუხსნას მომხმარებელს, რომ 2019 წლის 1-ლი იანვრიდან დამრგვალების 
მეთოდის გამოყენება ნაღდი ფულით ანგარიშსწორებისას სავალდებულოა და 
რეგულირდება კანონით. 

კითხვა: 

ვალდებული ვარ თუ არა, გამოვიყენო დამრგვალების მეთოდი?  
 
პასუხი:  საქართველოს ტერიტორიაზე ნაღდი ფორმით ანგარიშსწორებისას 

დამრგვალების მეთოდის გამოყენება 2019 წლის 1-ლი იანვრიდან სავალდებულო გახდება.  

კითხვა: 

როგორ შემეძლება 1 და 2-თეთრიანი მონეტებით სარგებლობა ნაღდი ფორმით 
ანგარიშსწორების პროცესში? 

 
პასუხი:  1 და 2 თეთრის ნომინალის მონეტების მიმოქცევის ვადა 2020 წლის ბოლომდე 

განისაზღვრა, რაც იმას ნიშნავს, რომ აღნიშნულ პერიოდამდე:  

ა) მომხმარებელს 1 და 2 თეთრის ნომინალის მონეტების შეუზღუდავად გამოყენება 
შეუძლია ნაღდი ფულის თავის ანგარიშზე შეტანის, ანგარიშიდან თანხის გატანის, სასესხო 
ვალდებულების დაფარვის ან მესამე პირის მიმართ ვალდებულების გასტუმრების და სხვა 
მსგავსი ოპერაციების განხორციელებისას. 

 
ბ) მომხმარებელს შეუძლია 5-ის ჯერადი (5, 10, 15, 20, 25 და ა.შ) ნებისმიერი ოდენობის 1 

და 2 თეთრის ნომინალის მონეტების გამოყენება ნაღდი ფორმით ანგარიშსწორების 
პროცესში როგორც ერთეული პროდუქტის შეძენისა და მომსახურების გაწევის შემთხვევაში, 
ისე რამოდენიმე პროდუქტის ან მომსახურების ჯამური ფასის გადახდისას და მათ შორის 
ვალუტის ყიდვა-გაყიდვის ოპერაციის განხორციელების დროს. 

 
კითხვა: 

სად და როდემდე იქნება შესაძლებელი 1 და 2 თეთრის ნომინალის მონეტების გადაცვლა?  
 
პასუხი:  2021 წლის 1-ლი იანვრიდან ერთი წლის განმავლობაში, 1 და 2 თეთრის 

ნომინალის მონეტების გადაცვლა განხორციელდება საქართველოში მოქმედი კომერციული 
ბანკებისა და საქართველოს ეროვნული ბანკის მეშვეობით, ხოლო 2022 წლის 1 იანვრიდან -
მხოლოდ საქართველოს ეროვნული ბანკის მეშვეობით, უვადოდ. 

კითხვა: 

რა არის 1 და 2 თეთრის ნომინალის მონეტების გადაცვლის მაქსიმალური რაოდენობა? 
 
პასუხი:  1 და 2 თეთრის ნომინალის მონეტების გადაცვლის რაოდენობა შეზღუდული არ 

არის. 

კითხვა: 

არის თუ არა დაგეგმილი 5 თეთრის ნომინალის მონეტის მიმოქცევიდან ამოღება? 
 
პასუხი: 5 თეთრის ნომინალის მონეტის მიმოქცევიდან ამოღება არ იგეგმება. 

